
x

Etengabe eguneratutako analisiak eskura edukitzeko beharrak eraman gaitu 
Euskal Autonomia Erkidegoko Lehiakortasunari buruzko Txostena prestatzerakoan 
—eta, espero dugu, erabiltzerakoan— aldaketa esanguratsu bat egitera. Hala, he-
mendik aurrera, Txostena urtero argitaratuko dugu, bi urtean behin egin beharrean.

Jarraian aurkezten dugun diagnostikoa azterketa labur eta trinko bat da; lehia-
kortasunari eta ongizateari lotutako adierazle nagusien bilakaera erakusten du, gai-
nerako lurraldeekin alderatuta. Lan honen lagungarri, onlineko plataforma bat sortu 
dugu, txostenaren adierazleak denbora errealean kontsultatzeko aukera ematen 
duena, datu berrienak edukitzeko. Tresna probatzera eta, zuen komentarioen bidez, 
hobetzen laguntzera gonbidatu nahi zaituztegu.

Etorkizun hurbilean, Euskal Autonomia Erkidegoko lehiakortasunaren egoerari 
buruzko argazki honekin batera, lurraldearen etorkizuneko lehiakortasuna ziurta-
tzeko kritikotzat hartzen den alderdiren bat sakon aztertuko dugu.

Euskal Autonomia Erkidegoko Lehiakortasunari buruzko 2018ko Txostena egin 
dugun garaian, ekonomia eta gizarte aldagaiek bilakaera ona izan dutela nabar-
mendu behar dugu. Itxuraz, badirudi Euskal Autonomia Erkidegoko ekonomiak 
gainditu duela 2010az geroztik Orkestrako analisietan hainbestetan aipatu dugun 
atzeraldi sakona. Institutuaren xedeetako bat da gure lehiakortasunaren baldintza-
tzaileak aztertzen jarraitzea, batez ere kontuan hartuta gizartearen zati garrantzitsu 
batek oraindik zailtasunak dituela eguneroko bizitzan.

Lehiakortasuna epe luzera iraunkorra izatea nahi bada, portaera eta baldintzak 
hobetzen jarraitu behar dugu, hazkundeari, enpleguari eta ongizateari dagokionez, 
emaitza onak bermatzeko. Euskal Autonomia Erkidegoak hobera egin du txosten 
honetan aztertzen ditugun lehiakortasunaren baldintzatzaileetako askotan. Hala 
ere, ez gara parametro horietan hobera egin duen lurralde bakarra. Beste lurralde 
batzuek ere emaitzak hobetu egin dituzte eta, arrazoi horregatik, Euskal Autono-
mia Erkidegoaren kokapen erlatiboak okerrera egin du, jarraian aurkeztuko ditugun 
adierazleetako batzuetan.

Erantsi dezagun, gainera, ekonomiaren aurreikuspen globalak epe laburrera 
onak badira ere, ziurtasun eza oso handia dela epe ertain eta luzera begiratzen ba-
dugu. Herrialde batzuk etengabe hartzen ari diren erabakiek ziurtasun eza eta alda-
kortasuna eragiten dute eta, ziklo ekonomikoaren balizko moteltze edo aldaketare-
kin batera, hazkunde ekonomikoa gerarazi eta kolokan jar dezakete.

Hitzaurrea

HitzaurrEa

Ildo beretik, eta Orkestraren hamargarren urteurrenean prestatu genuen Mani-
festuan jasotzen zen bezala, erronka handiak ditugu aurrean garai hauetan, besteak 
beste, demografiari, ingurumenari, baliabideei eta gizarte kohesioari lotutakoak. 
Gainera, aldaketa geopolitikoek, esate baterako, Brexitak edo nazioarteko merkata-
ritza zalantzan jartzeak, aldaketa handiak eragin ditzakete merkatuan eta eragiketa 
ekonomikoetan, oro har.

Egoera horretan, Lehiakortasunari buruzko 2018ko Txostenak gure indar gu-
neak eta ahultasunak zein diren eta gure lehiatzeko ahalmena nolakoa den hobeto 
ulertzeko tresna bat izan nahi du. Lan honek lagunduko digu joera berriei eta sor 
daitezkeen mehatxuei aurrea hartzen eta erreakzionatzen, Euskal Autonomia Erki-
degoan, Manifestuan adierazi genuenaren haritik, pertsona guztien ongizatea ber-
matzeko ditugun erronkei erantzunez.

Orkestran egiten dugun lana ezinezkoa izango litzateke erakundea osatzen du-
ten pertsona guztien ahalegin eta inplikaziorik gabe eta zeregin horretan, modu ba-
tera edo bestera, laguntzen dutenen ekarpenik gabe. Eta, noski, gure babesleen la-
guntza ezin eskertuzkorik gabe. Arrazoi horregatik, bidezkoa da gure babesle diren 
enpresa eta erakundeen laguntza eskertzea, baita gizartearen babesa ere, haren zer-
bitzura egiten baitugu lan.

Lan honek gugan jarri duten konfiantzari erantzutea espero dugu.

Ignacio Mª Echeberria
Presidentea

Orkestra-Lehiakortasunerako Euskal Institutua
Deustu Fundazioa

Txosten hau SPRIren, Eusko Jaurlaritzako Enpresa Garapenerako Euskal Agen-
tziaren, finantzaketari esker egin ahal izan da. 

Euskal Autonomia Erkidegoko Lehiakortasunari buruzko 2018ko Txostena Or-
kestrako pertsona talde batek1 prestatu du, Susana Francok koordinatuta. Baina, 
modu batera edo bestera, Orkestrako talde osoak2 hartu du parte prozesuan. Guz-
tiei eskertu nahi diegu bide osoan erakutsi duten zorroztasuna, dedikazioa eta kon-
promisoa. Era berean, Orkestrako Administrazio Kontseiluko eta Aholku Kontseiluko 
kideek eta Orkestraren erakunde babesleek egin dizkiguten ekarpenak ere eskertu 
nahi ditugu. 

Txosten hau osatzeko oinarri gisa erabili ditugun analisi kuantitatiboak egiteko 
ezinbestekoa izan da Eustat-Euskal Estatistika Erakundeak, Eurostatek eta Sabi-Infor-
mak eskaini diguten laguntza. Horiei ere gure eskerrik zintzoena, eman dizkiguten 
erraztasun guztiengatik.

Azkenik, azken urteetan aurrera eraman ditugun askotariko proiektuetan, ja-
kintza sortzen parte hartu eta lagundu duten eragile guztiei ere eman nahi dizkiegu 
eskerrak.

Orkestrak bere gain hartzen du Txosten honen edukian egon litezkeen akats 
edo hutsen erantzukizuna.

1 Mari Jose Aranguren, Megan Briggs, Patricia Canto, Idoia Egaña, Aitziber Elola, Ibon Gil de San Vicente, Lorea 
Larrabeiti, Usue Lorenz, Asier Murciego, Mikel Navarro, Eduardo Sisti, Rakel Vázquez, James R. Wilson, eta Agustín 
Zubillaga.

2 https://www.orkestra.deusto.es/eu/orkestrari-buruz/taldea

Eskertza

Lurralde lehiakortasunaren analisia garrantzitsua da gizarte eta ekonomia garape-
nari lagunduko dioten politika egokienak identifikatu eta abian jartzeko. Hain zu-
zen ere, enpresen eta ingurunearen arteko elkarreraginak sortzen du berrikuntza, 
aberastasuna eta, azken batean, ongizatea. Euskal Autonomia Erkidegoko lehiakor-
tasunaren analisi honen helburua da ulertzea zerk baldintzatzen duen bertan ko-
katuta dauden enpresen lehiatzeko eraginkortasuna, horrela, ekonomia eta gizarte 
balioa sortzeko. Lehiakortasuna, hortaz, ez da helburua, baizik eta herritarren on-
gizatea lortzeko bitarteko bat, bai eta Nazio Batuek erabakitako Garapen Iraunko-
rreko Helburuak lortzeko palanka gako bat ere.

Txosten honetan jasotzen dugun analisia Orkestrak bere garaian garatu zuen lehia-
kortasunaren esparruaren inguruan egituratu dugu. Hain zuzen ere, esparru hori ari 
gara erabiltzen Euskal Autonomia Erkidegoko Lehiakortasunari buruzko Txostene-
tan, 2011z geroztik. Esparruak, etengabe bilakatzen ari denak, lau maila zehazten 
ditu: (i) lurralde lehiakortasunaren azken emaitzak, pertsonen ongizateari lotutako 
helburu orokorrak jasotzen dituztenak; (ii) bitarteko emaitzen adierazleak, emaitza 
horiek lortzeko garrantzitsuak direnak; (iii) lehiakortasunaren baldintzatzaileak, en-
presen portaerari, lurralde espezializazioari eta enpresa ingurunearen kalitateari lo-
tutakoak; eta (iv) oinarriak edo lurraldearen ezaugarriak, emanak datozenak. 

Txostenak 4 maila horietako 50 adierazle baino gehiago aztertzen ditu, eskuragarri 
dauden daturik berrienak erabiliz, Euskal Autonomia Erkidegoa Europako beste es-
kualde eta herrialde batzuekin alderatzeko, besteak beste, antzeko egiturazko ezau-
garriak dituzten erreferentziako 30 eskualdeen multzoarekin. Txostenarekin batera, 
onlineko plataforma bat sortu dugu, erabiltzaileek beren grafikoak sor ditzaten, 
nahi dituzten aldiak eta alderapenak aukeratuta.

Txosten honen azterketatik ateratzen dugun irudi orokorra da Euskal Autonomia Er-
kidegoko ekonomiak hobetzen jarraitzen duela, esparru ugaritan, Europako beste 
eskualde batzuekin alderatuta. Gainera, herritarrentzat emaitzak lortzen ditu, eko-
nomia eta gizarte ongizatearen ikuspegitik. Gizarte arloko emaitzen bilakaera posi-
tiboak iradokitzen digu susperraldia nahiko inklusiboa izaten ari dela, nahiz eta en-
pleguan eta langabezian ikusitako emaitza apalek adierazten diguten zenbaki handi 
horien atzean askotariko errealitateak ezkutatzen direla. Ondorioak ateratzerakoan 
kontu handiz ibiltzea komeni da, azken urteetan aztertu ditugun adierazleak, Eu-
ropan, behintzat, zikloa aldekoa denean lortu baitira. Ziur aski, «atze haize» hori 

ahultzeak eragin handia izango du Euskal Autonomia Erkidegoko ekonomian, bere 
espezializazio esparruengatik eta, Europako beste eskualde batzuekin alderatuta, 
zorpetze maila handiagoa duelako, kanpoko zorrarekiko mendekotasun handiagoa 
eta ekonomiaren irekitze tasa handiak. Oro har, etorkizunari begira, ziurtasun eza 
handia da hainbat esparrutan: demografia, ingurumena, baliabideak, gizarte kohe-
sioa, lan harremanetako eredu berriak eta faktore geopolitikoak. 

Euskal Autonomia Erkidegoaren kokapen erlatiboak okerrera egin du hainbat adie-
razletan eta modu kezkagarrian, gainera, erreferentziazko eskualdeen taldearekin 
alderatuta. Horrek agerian uzten du esparru horiek etengabe monitorizatu, aztertu 
eta haietan esku hartu behar dugula. Garrantzitsua da «ahultasunei» begiratzea eta 
haiek gainditzeko lan egitea. Horietako batzuk ezagunak ditugu eta, bereziki, Eus-
kal Autonomia Erkidegoko enpresa txikietan ikusten dira gehien.

Orokorrean, berrikuntza, produktibitatea, nazioartekotzea eta espezializazioko arlo 
gakoetako inbertsio estrategikoak hobetzen jarraitzea eskatzen du horrek.

laburpEn ExEkutiboa

Lurralde lehiakortasunaren analisia garrantzitsua da gizarte eta ekonomia garape-
nari lagunduko dioten politika egokienak identifikatu eta abian jartzeko. Merkatu 
globaletan enpresak, eta ez lurraldeak, lehiatzen diren arren, enpresa horien koka-
leku diren herrialdeek, eskualdeek eta hiri edo udalerriek enpresei beren lehiatzeko 
gaitasunean eragiten duten elementuetako asko ematen dizkiete. Hain zuzen ere, 
enpresen eta ingurunearen arteko elkarreraginak sortzen du berrikuntza, aberas-
tasuna eta, azken batean, ongizatea.3 Euskal Autonomia Erkidegoko lehiakortasu-
naren analisi honen helburua da ulertzea zerk baldintzatzen duen bertan kokatuta 
dauden enpresen lehiatzeko eraginkortasuna, horrela, ekonomia eta gizarte balioa 
sortzeko. Lehiakortasuna, hortaz, ez da helburua, baizik eta herritarren ongizatea 
lortzeko bitarteko bat, bai eta Nazio Batuek erabakitako eta Eusko Jaurlaritzak bere 
egindako Garapen Iraunkorreko Helburuak lortzeko palanka gako bat ere.4 

Gizarte eta ekonomia elementu esanguratsuenen bateratze hori 1 irudian jasotzen 
da. Hain zuzen ere, lehiakortasunari buruzko diagnostiko hau esparru horren ara-
bera egituratu dugu. Esparrua Orkestrak garatu zuen, Europako European Clus-
ter Observatory proiektuaren barruan. Eta Orkestrak Euskal Autonomia Erkidegoko 
lehiakortasunari buruz 2011z geroztik egin dituen Txostenetan erabili da. Era be-
rean, beste lurralde batzuetako lehiakortasuna aztertzeko ere egokitu da. Irudian 
ikus daitekeen bezala, esparrua lau mailatan antolatzen da, eta maila horietan koka-
tzen dira lurraldearen lehiakortasuna baldintzatzen duten faktoreak.  

Maila gorenean azken helburuak jasotzen dira, herritarren ongizateari dagokionez, 
lortu nahi diren emaitza adierazleak. Horien artean daude adierazle ekonomikoak, 
esate baterako, biztanleko errenta, baina baita beste elementu zabalago batzuk ere, 
gizarte kohesioarekin lotutakoak. 

Ondoren, bitarteko emaitzen adierazleak azaltzen dira. Ez dira eskualdeak lortu 
nahi dituen azken xedeak, baina garrantzitsuak dira azken emaitza horiek lortzeko. 
Enpleguari, produktibitateari, berrikuntzari eta kanpo merkataritzari lotutako adie-
razleak daude horien artean.

3 Erlazio horien inguruko azterketa berrienen bilduma bat ikus daiteke hurrengo lanean: Huggins, R. eta Thomp-
son, P. (ed.) (2017): Handbook of Regions and Competitiveness: Contemporary Theories and Perspectives on Eco-
nomic Development, Cheltenham, Erresuma Batua: Edward Elgar.

4 Ikus: Eusko Jaurlaritza (2018). Euskadi Basque Country 2030 Agenda.

1 IRUDIA Eskualdeko lehiakortasun esparrua

Hazkunderako palankak 
(produktibitatea, enplegua, 
berrikuntza, etab.)

 

Hazkundea eta ongizatea

Eragileak eta ingurunea

Emanak datozen ezaugarriak

Lehiakortasunaren 
baldintzatzaileak 

Emaitzen adierazleak

Bitarteko emaitzen
adierazleak   

Enpresak

 

(Portaera)
Espezializazioa  

(Klusterrak)

Enpresa
ingurunea

 

(Kalitatea)
 

Oinarriak
(Kokapena, natur 

baliabideak, historia...)

Iturria: Geuk egina.

Hirugarren mailan lehiakortasunaren baldintzatzaileak daude, hau da, goragoko bi 
mailetako emaitzetan eragina duten elementuak. Maila honek garrantzi berezia du, 
elementu horiengan izan baitezakete eraginik argiena politikek. Baldintzatzaileak 
hiru kategoriatan biltzen dira: enpresen portaeraren ingurukoak; lurraldearen espe-
zializazioaren eta klusterren ingurukoak; eta enpresa ingurunearen kalitatearen in-
gurukoak. Azken kategoria horretan jasotzen dira Porterren diamantearen (1990)5 
ardatzetako hiruri lotutako alderdiak: lurraldeko ekoizpen «faktoreen» kalitatea, lu-
rraldean dagoen «eskaria» eta enpresen «estrategia eta aurkakotasuneko testuingu-
rua». 

Azkenik, esparruaren oinean, oinarriek lurraldeko hainbat ezaugarri biltzen dituzte, 
lehiakortasunean eragina dutenak, baina, epe ertainera behinik behin, emantzat 
hartu behar ditugunak (lurraldearen kokapena, natur baliabideak, eskualdearen ta-
maina, erakundeak...). 

Diagnostikoak erakutsiko du zein den adierazle bakoitzaren balioa, Europan es-
kualde mailan datuak eskuragarri dauden azken urterako. Gainera, aurreko urtea-
rekin alderatuta izan duen bilakaera ere azalduko dugu, adierazleak bilakaera po-
sitiboa edo negatiboa duen jakin ahal izateko. Nolanahi ere, adierazleen bilakaera 
joera globalen ondorio izan daiteke. Horregatik, garrantzitsua da analisi alderatu 
bat egitea. Aurreko txostenetan egin genuen bezala, Euskal Autonomia Erkidegoa-
ren kokapen erlatiboa alderatu dugu, beste lurralde batzuekin: Europar Batasuneko 
218 eskualdeen multzoa (EB-28); Espainiako 19 autonomia eta hiri autonomoak; eta 

5 Porter, M. E. (1990) The Competitive Advantage of Nations. Londres: The Macmillan Press.

EAEk eta antzeko egiturazko ezaugarriak dituzten erreferentziazko 30 eskualdeek 
osatutako taldea. 

Eskualdeak dira alderapenerako elementu nagusia, herrialdeak baino unitate ego-
kiagoak direla uste baita. Baina desabantaila bat dute: Europan, behintzat, da-
tuak beranduago eguneratzen dira. Arrazoi horregatik, EAErako datu berriagorik 
baldin badago, erantsi egin ditugu EAEren bilakaera Europako batezbestekoa-
rekin, Espainiarekin eta Alemaniarekin (herrialde aurreratuenetako bat) aldera-
tzeko grafikoetan.

EAErako erreferentziazko 30 eskualdeak 1 mapan erakutsi ditugu, EAEtik bereizten 
dituen distantziaren arabera ordenatuta. Aurreko txostenekiko desberdintasunen 
bat dago, eskualde horiek identifikatzeko metodologia eguneratu dugulako6. 
Eskualde horiek identifikatzeko, esparru analitikoaren oinarrian eta espezializazioko 
osagaietan dauden elementuak hartu ditugu. Elementu horiek ez dira ez txarrak 
eta ez onak per se, baina bitarteko emaitzak eta azken emaitzak baldintzatzen 
dituzte, eta epe luzera aldatzeko zailak dira, berezko ezaugarriak edo prozesu 
historiko luzeen emaitza direlako. Horrenbestez, besteengandik ikasi nahi badugu, 

6 Metodologiari buruzko xehetasunak jakiteko, ikus Txostenarekin batera egin dugun txosten teknikoa.

EAE antzeko 
egiturazko 
ezaugarriak 
dituzten 
erreferentziazko 
30 eskualderekin 
alderatzen da

1 MAPA EAEren antzeko egiturazko ezaugarriak dituzten erreferentziazko eskualdeak

Kodea Izena

ES24 Aragoi
ES22 Nafarroako Foru Erkidegoa
FR51 Pays de la Loire
UKG Mendebaldeko Midlands
UKK Hego-mendebaldea
UKN Ipar Irlanda
FR41 Lorrena
UKC Ipar-ekialdea
AT22 Steiermark
UKF Ekialdeko Midlands
UKE Yorkshire eta Humber
DK04 Erdialdeko Jutlandia
ITH5 Emilia-Romagna
DK03 Hegoaldeko Danimarka
FR24 Centre
ES13 Kantabria
FR62 Midi-Pyrénées
FR26 Borgoina
DEF Schleswig-Holstein
FR43 Franche-Comté
AT33 Tirol
FR61 Akitania
ES51 Katalunia
UKL Gales
FR82 Provence-Alpes-Côte d'Azur
FR71 Rhône-Alpeak
FR42 Alsazia
ITH4 Friuli-Venezia Giulia
SE23 Västsverige
AT31 Austria Garaia

Iturria: Geuk egina.

zentzua du antzeko ezaugarriak dituzten eskualdeekin alderatzeak. Izan ere, 
enpresa portaera edo ingurune egoki bat garatzeko ahalegin berberek emaitza 
oso desberdinak izango lituzkete oso eskualde desberdinetan. EAEk egiturazko 
elementu horietan dituen ezaugarriak Txosten honen 5. atalean aurkezten dira.

1 taulak EAEren kokapena laburbiltzen du, azken emaitzen adierazleetan, alegia, gi-
zartearen ongizateari lotutako helburuak neurtzen dituzten haietan. Ohikoa denez, 
EAE oso ongi kokatuta dago biztanleko BPGren adierazlean (azken datu eskuraga-
rria 2016koa da), eta, aurreko urtearekin alderatuta, hobera egin du bai adierazle 
horren balioak eta bai aurreko urtearekiko sailkapeneko tokiak.

1 TAULA EAEren egoera azken emaitzetako adierazleetan

Adierazlea

Balioak

Sailkapena, alderatuta…

Europako 
eskualdeen 

multzoarekin

erreferentziazko 
eskualdeekin

Espainiako 
autonomia 

erkidegoekin

Berriena
Urte 1 

lehenago
Berriena Δ Berriena Δ Berriena Δ

Biztanleko BPG (EAP) (2016) 35.300 34.800 34 2 5 1 2 0

Etxeetako biztanleko errenta erabilgarria (EAP) 
(2015) 18.000 17.800 88 –1 27 0 1 0

Iraupen luzeko langabezia  
(biztanleria aktiboaren %) (2017) 5,5 6,5 166 0 30 –1 5 –1

Lanik egiten eta ikasten ez dutenen tasa (%) (2017) 6,4 7,5 37 13 7 2 1 0

Pobrezia arriskuaren tasa (%) (2016) 9,0 10,9 11 11 1 1 1 1

Bizitzarekin gogobetetze tasa (0-10) (2016) (*) 7,5 7,2 65 10 12 3 5 2

Iturria: Eurostat eta European Social Survey (ESS). Geuk egina.

Oharra: Ranking-ak egiteko, Europako 218 eskualdeak hartu ditugu (daturik ez zegoenean izan ezik -*217-), EAE eta erreferentziazko 30 eskualdeen 
multzoa, eta 19 autonomia erkidegoak. Bizitzarekiko gogobetetze tasaren adierazlea bi urte atzeragoko datuekin alderatu da, ESS inkesta bi urtean 
behin egiten baita.

BPGk lurralde batean sortutako produktua neurtzen du, baina produktu horrek ez du 
beti herritarren ongizatea areagotzen, hainbat arrazoi direla eta: produktu hori sortzen 
bertakoak ez diren ekoizpen faktoreek har dezakete parte (langileak zein kapitala) eta 
faktore horiek sortutako errentaren zati bat bereganatzen dute (esate baterako, Kan-
tabrian bizi eta Bizkaian lan egiten duten pertsonak); elkartasun arrazoiak edo beste-
lako arrazoiak direla medio, errenten transferentzia prozesuak bideratu daitezke beste 
lurralde batzuetara (beste autonomia erkidego batzuetara edo garatzeko bidean dau-

EAE oso egoera 
onean dago 
biztanleko BPGri 
begiratuta

2
Azken emaitzak

den herrialdeetara); edo Administrazioa eta enpresak errentaren zati batekin gera dai-
tezke, zorpetzea gutxitzeko. Horregatik, ELGEk eta Eurostatek7 uste dute etxeetako 
biztanleko errenta erabilgarria adierazle egokiagoa dela herritarren ongizate mailaren 
bilakaera neurtzeko. Errenta erabilgarria aztertzen denean, EAEk nabarmen egiten du 
okerrera, bereziki erreferentziazko eskualdeekin alderatuta. Nolanahi ere, estatistikek 
ez digute nahikoa informazio ematen arestian aipatu ditugun faktore esplikatzaileeta-
tik eragin handiena zeinek duen identifikatzeko. Gainera, Alemanian, EB-28an eta erre-
ferentziazko eskualdeetan ez bezala, EAEn biztanleko BPGren maila handitzen joan da 
azken urteetan, baina hazkunde horrek ez du etxeetako biztanleko errenta erabilga-
rria handitu (ikus 1 grafikoa). Horren arrazoia izan daiteke errenta erabilgarriari bu-
ruzko azken datuak 2015ekoak direla eta EAEn eta Espainian ekonomiaren susperral-
dia EBko gainerako herrialdeetan baino geroago iritsi dela.

1 GRAFIKOA Azken emaitzen adierazleen bilakaera

EAE Espainia Alemania Erref. eskualdeakEB-28   

Iturria: Eurostat. Geuk egina.

7 Ikus ELGEren How’s life? 2017: Measuring Well-being argitalpena edo Eurostateko estatistika eranskina, SDG 10 – 
Reduced inequalities (statistical annex).

Iraupen luzeko langabezia mailan, EAEk Espainiak baino askoz ere emaitza hobeak 
ditu eta bilakaera positiboa erakusten du, termino absolutuetan, azken urteetan 
(2016an % 6,5 izatetik 2017an % 5,5 izatera jaitsi da). Baina, hala eta guztiz ere, orain-
dik egoera txarra da, Europarekin alderatuta. 1 grafikoan ikus daitekeen bezala, krisia-
ren hasierako hazkunde handiak ekarri du egoera hori. Termino absolutuetan 2015az 
geroztik egoerak hobera egin badu ere, oraindik ere tasa hori EB-28ko batezbestekoa-
ren, erreferentziazko eskualdeen eta, batez ere, Alemaniako tasaren gainetik dago, 
nabarmen. 

Bestalde, bai balio absolutuetan eta bai balio erlatiboetan, ikasten ez duten eta la-
nean ari ez direnen tasa (ezaugarri hori duten 15 urtetik 24 urte arteko gazteen ehu-
nekoa, azken emaitzen adierazletzat hartzen dena, gazteek nahi ez duten okupazio 
eza erakuts dezakeelako) eta pobrezia arriskua oso positiboak dira. Ikasten eta la-
nik egiten ez duten gazteen ehunekoari dagokionez, balioek azken urteetan behera 
egin dute eta gaur egun Alemaniaren antzekoak dira. Balio horiek erakusten digute 
gazteek ikasten jarraitzen dutela lan egin nahi ez badute edo lanik aurkitzen ez ba-
dute. Bestalde, pobrezia arriskuaren adierazlearen bilakaera positiboak erakusten 
digu, errenta erabilgarriari buruz esan duguna esanda ere, baliabideak transferitzen 
direla herritarren talde kaltetuenengana. Horrela, EAE goi-goian dago Europako es-
kualdeen artean, pobrezia tasa txikienen sailkapenean. Badirudi horrek esan nahi 
duela sarrerak modu uniformeagoan banatuta daudela eta desberdintasuna txikia-
goa dela, 2 taulako adierazleek berresten diguten bezala. Datu horietan ikus daiteke 
EAEk balio hobeak dituela Gini koefizientean (desberdintasuna neurtzen du 0tik 
100era arteko eskalan, 0 erabateko berdintasuna eta 100 desberdintasunik handiena 
izanik), S80/S20 indizean (errentaren banaketan biztanleko errenta baliokiderik han-
diena duten pertsonen % 20aren eta errentarik txikian duten pertsonen % 20aren 
arteko erlazioa neurtzen duena), eta biztanleriaren % 10 pobreenak guztizko sarre-
retatik jasotzen duen ehunekoan.  

2 TAULA Desberdintasunaren adierazle alderatuak (%). 2015-2016

Giniren koefizientea S80/S20 indizea
Guztizko sarrerak 
% 10 pobreenean

EAE 25,8 3,9 3,5

Espainia 34,6 6,9 1,7

Alemania 30,1 4,8 2,9

EB-28 31,0 5,2 2,8

Iturria: Eustat.

Azkenik, ongizate maila subjektiboari dagokionez, European Social Survey lanaz ba-
liatuz zenbatetsitako bizitzarekiko gogobetetze tasaren balioek adierazten digute 
azken emaitzen adierazle objektiboetan ikusten diren hobekuntzak bizitza kalitatea-
ren hobekuntza subjektibo moduan ere hautematen direla. Horrela, esate baterako, 
2 grafikoan ikusten da bizitzarekiko gogobetetze mailak alderantzizko korrelazioa 
duela iraupen luzeko langabezia mailarekin, are gehiago erreferentziazko eskual-
deetan, Europako eskualdeen multzoan baino. EAEri dagokionez, gogobetetze mai-
lak iraupen luzeko langabezia mailari legozkiokeenak baino handiagoak dira.

Azken urteetako 
bilakaera positiboa 
izan bada ere, EAE 
oraindik atzeko 
tokietan dago, 

langabeziaren 
sailkapenetan

EAEk beste lurralde 
batzuek baino 
pobrezia arrisku 
eta desberdintasun 
tasa txikiagoak 
ditu, eta 
bizitzarekiko 
gogobetetze 
tasaren hautemate 
handiagoa

2 GRAFIKOA Iraupen luzeko langabezia tasa (%) eta bizitzarekiko gogobetetzea (0tik 10erako 
eskalan) (2016)

Iturria: Eurostat eta European Social Survey. Geuk egina.

Ondoriozta dezakegu, horrenbestez, azken emaitzetan hobekuntza esanguratsuak 
izan direla. Gizarte esparruko adierazleek erakusten dute talde kaltetuenen beharrei 
erantzuten zaiela, pobrezia eta desberdintasun tasak beste lurraldeetan baino txi-
kiagoak direlako. Gainera, bizitzarekiko gogobetetze tasetan, hautematea oso posi-
tiboa da. Errenta erabilgarriari begiratuta, emaitzak beste eskualdeetan baino oke-
rragoak badira ere, ziur aski balio horiek hobetu egingo ziren azken urteetan eta 
aldagai horren jarraipena egitea merezi du, biztanleko BPGa baino neurri egokiagoa 
delako etxeen ongizatea neurtzeko. Zalantzarik handienak iraupen luzeko langabe-
ziaren adierazleak sortzen ditu. Izan ere, nahiz eta azken urteetan murriztea lortu, 
EAE oraindik ere oso atzean dago Europako sailkapenetan, bereziki erreferentziazko 
eskualdeekin alderatzen garenean.

Oro har, EAEko 
azken emaitzek 
nabarmen egin 
dute hobera

Jarraian, bitarteko emaitzen adierazleen portaera deskribatuko dugu, alegia, au-
rreko atalean aurkeztu ditugun azken emaitzak lortzea ahalbidetzen diguten adie-
razleen portaera. Adierazle horiek 3  taulan eta 3 grafikoan jaso ditugu. Enplegua-
rekin eta langabeziarekin, produktibitatearekin eta berrikuntzako emaitzekin dute 
zerikusia, baita nazioarteko merkataritzarekin ere, baina, kasu horretan, alderapena 
Europako herrialdeekin eta batezbestekoarekin baino ez da egin. 

3 TAULA EAEren egoera bitarteko emaitzen adierazleetan

Adierazlea

Balioak

Sailkapena, alderatuta…

Europako 
eskualdeen 

multzoarekin

erreferentziazko 
eskualdeekin

Espainiako 
autonomia 

erkidegoekin

Berriena
Urte 1 

lehenago
Berriena Δ Berriena Δ Berriena Δ

Enplegu tasa (2017) 65,4 65,1 133 –13 26 –2 7 –2

Emakumeen enplegu tasa (2017) 60,9 60,9 120 –5 27 0 4 0

Langabezia tasa (2017) 11,3 12,6 168 1 29 0 2 0

Gazteen langabezia tasa (2017) 27,3 34,9 162 12 27 3 1 3

Langile bakoitzeko itxurazko produktibitatea 
(EAP) (2016) 75.310 75.898 21 –1 1 0 1 0

Zientzia eta Teknologiako patenteak milioi bat 
biztanleko (2015) 55,4 50,7 92 4 25 2 3 1

Ebko marka erregistratuen eskabideak milioi bat 
biztanleko (2015) 184,8 177,7 61 –6 13 –1 8 0

EBko diseinuak milioi bat biztanleko (2015) 43,0 41,1 117 14 23 2 7 1

Enpresarentzat edo merkaturako produktu berrien 
salmentak (indizea) (2014) 0,64 0,34 10 33 7 4 1 4

Iturria: Eurostat, OECD REGPAT eta Regional Innovation Scoreboard. Geuk egina.

Oharra: Ranking-ak egiteko, Europako 218 eskualdeak hartu ditugu (daturik ez zegoenean izan ezik -*204-), EAE eta erreferentziazko 30 eskualdeen 
multzoa, eta 19 autonomia erkidegoak. Enpresarentzat edo merkatuarentzat produktu berriek eragindako salmenten tasaren adierazlea balio norma-
lizatu bat da, Regional Innovation Scoreboard-ek eskaintzen duena. Bi urte atzera eginda genituen datuekin alderatzen da, Community Innovation 
Survey lanean oinarritzen delako eta inkesta hori bi urtean behin egiten delako.

3
Bitarteko emaitzak

3 GRAFIKOA Bitarteko emaitzen adierazleen bilakaera

Iturria: Eurostat eta OECD REGPAT. Geuk egina.

3.1 Enplegua eta langabezia

Enplegu tasekin zerikusia duten adierazleei dagokienez, azken urtean guztizko 
enplegu tasa pixka bat handitu dela ikus dezakegu. Hala ere, hazkunde hori beste 
eskualde batzuetakoa baino txikiagoa izan denez, EAEk atzera egiten du adie-
razle horren sailkapenean, lurralde guztiekin alderatuta. Emakumeen enplegu 
tasa ez da ia hazi (eta enplegu tasa orokorrak baino balio txikiagoak ditu). Ho-
rrela, sailkapenean atzera egin da, Europako eskualdeen multzoarekin alderatuta. 

EAEko guztizko 
enplegu tasa 
eta emakumeen 
enplegu tasa 
Europako 
batezbestekoaren 
azpitik daude

Hori guztia kontuan hartuta, EAE maila ertain-baxuan dago Europako eskualdeen 
multzoaren alderapenean eta atzean gelditzen da erreferentziazko eskualdeen 
multzoarekin alderatuz gero, nahiz eta Espainia baino toki hobean egon. Bila-
kaeraren grafikoetan ikus daitekeenez, azken urteko emaitzek aurreko urteetako 
joera hausten dutela dirudi. Azken urteetan, adierazleak hobera egiten eta Euro-
pako batezbestekora hurbiltzen ari ziren, krisia hasi eta 2012ra arte Europako ba-
tezbestekoaren azpitik egon ondoren. Erreferentziazko eskualdeekin alderatuta, 
ikus daiteke EAEko enplegu tasa, bai guztira eta bai emakumeena, Europako ba-
tezbestekoaren azpitik geratzen dela, urteak joan eta urteak etorri. Horrenbestez, 
tartea badago enplegua handitu eta beste lurralde batzuetako mailetara iristeko, 
bereziki emakumeei dagokienez.

Enplegua handitzeko bi bide daude: jarduera tasa handitzea eta lan merkatuan 
dauden pertsonek lan egitea. Horregatik, interesgarria da langabezia tasetan zer 
gertatzen den ere aztertzea. Guztizko langabezia tasa eta gazteenen langabe-
zia tasa azalduko ditugu. Azken horrek 15 eta 24 urte arteko gazteen langabezia 
neurtzen du, eta biztanleria osoaren langabezia tasaren bikoitza baino handiagoa 
da. Bi tasek hobera egin dute azken urtean, bai termino absolutuetan eta bai erla-
tiboetan, eta, hala, EAE langabezia tasa txikiena duten autonomia erkidegoen ar-
tean jarri da. Hala eta guztiz ere, Europako sailkapenetan kokapen kaskarragoa 
du.Horrek esan nahi du biztanleria aktibo izanik, lanik aurkitzen ez duten pertso-
nen ehunekoa beste tokietan baino handiagoa dela. Alde horren arrazoia 2013. 
urtera arte langabezia tasak izan duen hazkundea da. Orduz geroztik, beherantz 
doa, baina oraindik ez da Europako eta erreferentziazko eskualdeetako batezbes-
tekora iritsi. Bi batezbesteko horiek oso antzekoak dira. Lurralde horietan, nahiz 
eta maila txikiagoan izan, gazteentzat lanpostuak sortzea erronka da, gazteen lan-
gabezia tasa (% 16 inguruan dagoena) biztanleria osoaren langabezia tasa halako 
bi baita, gurean bezala.

3.2 Produktibitatea

Produktibitatearen esparruan lortutako emaitzak ere bitarteko emaitzak dira, pro-
duktibitatea hobetzea lehiakor izateko baldintza baita. 1 taulan eta 3 grafikoan 
langile bakoitzeko itxurazko produktibitatearen balioak eta bilakaera ikus dai-
tezke, erosteko ahalmenaren parekotasunean neurtuta, 2016. urtera arte, Euros-
tatek eskualdeetarako azken datuak urte horretan eman baititu. Urte horretan, 
EAEn produktibitateak, gutxi bada ere, behera egin zuen. Antzekoa gertatu zen, 
halaber, gainerako lurraldeetan, bilakaeraren grafikoan ikus daitekeen bezala. Ho-
rregatik, EAEk sailkapenaren goiko tokietan jarraitzen du. Produktibitatearen ba-
lioak termino konstanteetan alderatzen badira, inflazioaren eragina bazterrean 
uzteko, eta Eustateko datuak erabiltzen badira 2017ko datuak ere kontuan har-
tzeko, ikus daiteke EAEn produktibitatea handitu egin zela 2015. eta 2016. urteen 
artean, baita 2017. urtean ere (ikus 4 grafikoa). Orain ere, Europako batezbeste-
koa baino askoz handiagoa da eta Espainiakoa baino are handiagoa, nahiz eta az-
ken bi urteetan Alemaniako balioak gainditu duen. Azpimarratzekoa da orain dela 
urte batzuk produktibitatearen hazkundeak batez ere enplegu murrizketen ondo-
rio zirela, baina azken urteetan, produktibitatearen hazkundea enplegu hazkunde 
garbiarekin batera etorri da. Hori sakonago aztertuko dugu 4.1.3. atalean, non lan 
kostuen bilakaera aztertzerakoan, lan kostuen eta produktibitatearen arteko erla-
zioa azalduko dugu.

Behera nabarmen 
egin badu ere, 
EAEko langabezia 
tasa Europako eta 
erreferentziazko 
eskualdeetako 
batezbestekoak 
baino handiagoa 
da oraindik ere

Produktibitateak 
gora egin du EAEn 
azken urteetan 
eta Europako 
batezbestekoaren 
oso gainetik dago 
orain

4 GRAFIKOA Langile bakoitzeko itxurazko produktibitatea (2015eko mila € konstante),  
2008-2017

Iturria: Eurostat eta Eustat. Geuk egina.

3.3 Berrikuntza

Berrikuntzaren emaitzak neurtzen dituzten adierazleei dagokienez, output teknolo-
gikoa neurtzeko ohikoena mila biztanleko patenteen kopurua izan ohi da, nahiz eta 
bere mugak dituen (esate baterako, patente guztiak ez dira ikuspegi komertzialetik 
ustiatzen edo ez dira benetako berrikuntza bihurtzen). 1 taulan ikus daitekeen be-
zala, adierazle horretan EAE oso toki onean dago Espainiako autonomia erkidegoe-
kin alderatzen denean, baina tarteko lekuan geratzen da Europako eskualdeen mul-
tzoarekin alderatuta, eta erreferentziazko eskualdeen sailkapeneko azken tokietan 
dago. Bilakaeraren grafikoan ikus daiteke biztanleko patenteen kopurua oso urrun 
dagoela Alemaniaren baliotik, baina baita EB-28ko batezbestekoaren eta erreferen-
tziazko eskualdeetako balioetatik ere. Hori horrela da, nahiz eta, 5 grafikoan ikusten 
den bezala, I+Gko gastua (BPGren ehunekoa neurtua) 2012-2015 aldian Europako 
eskualdeetako batezbestekoaren gainetik egon. Hau da, EAEk berrikuntza inpute-
tan (I+Gko gastuan, esate baterako) portaera ona badu ere, lortzen duen outputa 
(patenteak) ez da hain ona. Ildo horretatik, grafikoan ikus daitekeen bezala, input 
(I+Gko gastua) unitate bakoitzeko outputa EB-28ko batezbestekoaren eta erreferen-
tziazko eskualdeetako batezbestekoaren azpitik geratzen da. Are gehiago, Espai-
niako eskualdeen batezbestekoaren azpitik ere geratzen da (izan ere, hauek baino 
urrunago dago I+Gko gastuaren eta patenteen arteko doikuntza zuzenetik). 

Berrikuntzaren outputa marka erregistratuen eta EBko diseinuen eskabideei lotu-
tako adierazleen bidez ere neurtu daiteke, teknologikoak ez diren berrikuntzak is-
latzeko, nolabait. EAE nahiko toki onean dago marka erregistratuen eskabideen 
adierazlean, bai Europako eskualdeen multzoarekin alderatzen dugunean eta bai 
erreferentziazko eskualdeekin alderatzen dugunean (nahiz eta bi sailkapenetan 
atzera egin duen azken urtean). Adierazle horretan, EB-28ko batezbestekoaren gai-

EAEk berrikuntza 
inputetan 
(I+Gko gastuan, 
esate baterako) 
portaera ona 
badu ere, lortzen 
duen outputa 
(patenteak) ez da 
hain ona

netik dago, baina Alemaniako balioaren eta Espainiako batezbestekoaren azpitik. 
Diseinuei dagokienez, EAEren egoera ez da hain ona, eta nahiz eta azken urtean ho-
betu, balioa oraindik ere aztertzen ari garen gainerako lurraldeetakoaren oso azpi-
tik dago. 

5 GRAFIKOA PCT patenteak milioi bat biztanleko eta I+Gko gastua (BPGren %) (2012-15eko 
batezbestekoa)

Iturria: Eurostat eta OECD REGPAT. Geuk egina. 

Oharra: Zuzen urdinek, marra txikiz osatutakoek, EBko eskualde guztien batez besteko balioak jasotzen dituzte. 
11 eskualdek dute milioi bat biztanleko zientzia eta teknologiako 300 patente baino gehiago eta/edo I+Gn BPGren 
% 4 baino gastu handiagoa.

Berrikuntzaren emaitzak neurtzeko beste elementu bat enpresarentzat edo merka-
tuarentzat berriak diren produktuek salmentetan hartzen duten ehunekoa da, au-
kera ematen baitu aztertzeko zein neurritan bihurtzen den berrikuntza salmenta han-
diago. Aurreko adierazleen azterketa osatzen du, haietan eragina izan baitezakete 
jabetza intelektualaren babesari dagokion araudiak edo ohiko jardunbideek. Salmen-
ten adierazle horri lotutako datuak Regional Innovation Scoreboard txostenaren az-
ken bi edizioetatik atera ditugu. Datu normalizatuak besterik ez ditu eskaintzen eta 
aurreko datuek baino atzerapen handiagoa dute, 2014ko Community Innovation Sur-
vey txostenean (2017ko RISean) eta 2012koan, aurreko urteko edizioan, oinarritzen 
baitira. Hala eta guztiz ere, emaitza onak erakusten dituzte: EAEk toki oso ona har-
tzen du hiru sailkapenetan, eta bi urte lehenagoko tokia hobetzen du, gainera. Kon-
tuan hartu behar da, hala ere, salmentetan ez direla soilik hartzen guztiz berriak diren 
produktuak; hala, teknologiak enpresetan hedatzea ere islatu dezake.

3.4 Esportazioak

Bitarteko emaitzen adierazleen portaera alderatuaren azterketa amaitzeko, esporta-
zioen analisi zehatzagoa egin dugu. 6 grafikoan ikus daitekeen bezala, 2010etik au-

Teknologikoak ez 
diren berrikuntzak 
(Europa mailako 
diseinuak) 
jasotzen dituen 
adierazlearen 
emaitzak ez dira 
onak, baina, 
aitzitik, egoera 
ona da marka 
erregistratuen 
eskabideetan eta 
produktu berrien 
salmentetan

rrera, EAEk atzerrira egiten dituen esportazioek krisi aurreko balioa lortzen badute 
ere, EAEko esportazioen hazkunde nominala, urterik gehienetan, grafikoan jasotzen 
diren beste lurralde batzuetan izandakoaren azpitik geratzen da. Baina 2017an al-
daketa nabarmen bat ikusten da euskal esportazioen portaeran: aldi osoa hartuta, 
bilakaerarik okerrena duen ekonomia izatetik, azken urte horretan hazkunderik 
handiena duen ekonomia bihurtu da (% 10,5eko hazkundea 2016ko esportazioekin 
alderatuta). Baliteke horrek, neurri batean, lotura izatea euskal ekonomiaren espe-
zializazioarekin: ziklo ekonomikoarekiko mendekotasun handiagoa duten sektoree-
tan espezializatuta gaude; hortaz, Europako ekonomiak portaera onena erakusten 
duen urtean, euskal esportazioetarako baldintza aldekoagoak sortzen dira. Nolanahi 
ere, positiboa da, Espainian 2017an barne eskariak izan duen hazkunde handiarekin, 
euskal enpresak Espainiako merkatuan ez kontzentratzea eta portaera esportatzaile 
hain positiboa edukitzea.

6 GRAFIKOA Esportazioen balioaren bilakaera, eurotan neurtuta (2007 = 100)

Iturria: Unctad eta Eustat. Geuk egina.

Esportazioen emaitza hobeto ulertzeko, 4  taulan enpresa esportatzaileen ezauga-
rriak bildu ditugu. Ezaugarri horiek 2007az geroztik nola aldatu diren ikus daiteke 
bertan. EAEko enpresa esportatzaileen kopurua nahiko handia da (16.000  enpresa 
baino gehiago); langile alokairudunak dituzten euskal enpresa guztien %  22 dira; 
eta Espainiako enpresa esportatzaile guztien %  10. Euskal enpresa esportatzailea-
ren batez besteko tamaina Espainiakoarena baino txikiagoa da, nahiz eta iraganean 
handiagoa izan. Aldaketa horren arrazoia da euskal enpresa esportatzaileen kopu-
ruaren hazkundea nagusiki 50.000  euro baino gutxiago esportatzen duten enpre-
setatik etorri dela. Esportatzaile txiki horiek EAEko esportatzaile guztien % 80 dira, 
baina esportazioen balioaren % 0,2 sortzen dute, besterik ez.  

Euskal esportatzaileen kopurua tamaina txikiagoko enpresei esker handitzea positi-
boa da, etorkizunean ere esportazioak handitzeko oinarriak jartzen baititu: nazioar-
teko merkatuetan ikaskuntza prozesuak aurrera egiten duen heinean, enpresa ba-
koitzak esportatutakoaren balioa handitzen joango da. Ildo horretatik, positiboa da 

Etxeko eskaria 

esportatzaile erregularren ehunekoa (alegia, ondoz ondoko azken lau urteetan es-
portatu dutenen ehunekoa) 2012az geroztik hazten joatea, jaitsi egin baitzen 2007 
eta 2012. urteen artean. Hau da, euskal enpresa esportatzaileek, batez beste, bolu-
men txikiagoekin lan egiten badute ere, esportatzeko jarduera ohikoagoa bihurtzen 
joan da eta nabarmen handitu da, horrela, enpresa esportatzaile erregularren ehu-
nekoa.

4 TAULA EAEko enpresa esportatzailearen ezaugarriak, Espainiakoarekin alderatuta

k Enpresa esportatzaileen kopurua 6.837 7.171 7.162 7.479 11.399 13.180 13.547 13.923 14.461 14.831 16.151

Espainiako kopuruarekiko % 7,0 7,1 6,7 6,8 9,3 9,6 9,0 9,4 9,8 10,0 10,0

Alokairudun enpresa guztiekiko % 8,5 8,7 9,3 14,7 17,3 17,6 18,6 19,6 19,5 22,3

50.000 eurotik gora esportatzen 
dutenen % 40,6 40,4 37,3 37,9 25,3 23,3 22,8 22,6 21,0 20,7 19,5

50.000 eurotik gora esportatzen 
duten Espainiako enpresekiko % 7,8 8,2 7,9 8,1 8,0 8,1 7,9 8,0 7,9 8,0 8,2

EAEko esportatzaile erregularren % 37,5 35,6 38,2 36,4 23,0 20,4 21,7 31,6 32,2 32,8 30,8

Espainiako esportatzaile erregularren % 40,2 39,1 36,5 35,4 30,3 27,9 27,2 31,0 32,4 33,5 31,3

EAEko esportazioen balioa 
(Espainiarekiko %) 19.072 20.279 14.942 17.875 20.487 20.971 20.631 22.501 21.866 21.615 23.860

EAEko enpresa bakoitzeko 
batezbesteko esportazioaren balioa 
(mila €)

10,3 10,7 9,3 9,6 9,5 9,3 8,7 9,4 8,8 8,4 8,6

Espainiako enpresa bakoitzeko 
batezbesteko esportazioaren 
balioa (mila €)

2.790 2.828 2.086 2.390 1.797 1.591 1.523 1.616 1.512 1.457 1.477

50.000 eurotik gora esportatzen 
dutenen esportazioaren % 1.899 1.866 1.486 1.708 1.748 1.644 1.560 1.627 1.695 1.725 1.716

EAEko bost handienen 
esportazioen % 99,8 99,8 99,7 99,7 99,8 99,8 99,8 99,8 99,8 99,8 99,8

EAEko 25 handienen esportazioen % 23 23 22 21 23 23 21 24 23 25 26

Espainiako 5 handienen 
esportazioen % 43 42 39 43 43 43 41 44 43 44 45

Espainiako 25 handienen 
esportazioen % 11 10 11 10 9 10 10 10 10 11 11

EAEko esportatzaile erregularren 
esportazioen balioaren % 25 24 23 23 23 24 25 25 25 25 25

Espainiako esportatzaile erregularren 
esportazioen balioaren % 92 92 93 91 93 92 93 91 93 94 96

% valor de exportación de las 
regulares Esp 90 90 92 91 91 91 92 93 93 94 95

Iturria: ICEX eta Ine-Espainiako Estatistika Institutua. Geuk egina.

3.5 Bitarteko emaitzen adierazleen laburpena

Bitarteko emaitzen adierazleen bilakaera laburtuz, azpimarratzekoa da langabezia 
gutxitzeko pausoak egin badira ere, Euskal Autonomia Erkidegoan oraindik ez direla 
krisiaren hasieraren aurreko mailak berreskuratu eta, horrenbestez, nahiz eta langa-

bezia maila Espainiako gainerako autonomia erkidegoetakoa baino askoz ere txikia-
goa izan, egoera Europako eskualde multzoetakoa, erreferentziako eskualdeetakoa 
eta Alemaniakoa baino okerragoa da. Horrenbestez, enplegu gehiago sortzea (bere-
ziki emakumeentzat eta gazteentzat) erronka handi bat da. Azken urteetan ikusi da 
EAEk produktibitate maila handia izan dezakeela, baina ez soilik ekoizpen berbera 
enplegu gutxiagorekin lortuz, baizik eta enplegu berria sortuz eta, bide horretatik, 
ekoizpen maila handituz. Horrela, produktibitate mailak Europako eta Espainiako 
batezbestekoaren oso gainetik daude, orain ere. 

Berrikuntzaren emaitzei dagokienez, behar-beharrezkoak etorkizunean produktibi-
tateak handitzen jarrai dezan, emaitzak bestelakoak dira. Berrikuntza teknologikoa-
ren emaitzen ohiko patenteen adierazleen balioak (patenteen kopurua, alegia) ez 
dira onak, nahiz eta hobetzen joan diren, eta ez datoz bat input mailarekin (I+Gko 
gastua). Teknologikoak ez diren berrikuntzak (Europa mailako diseinuak) jasotzen 
dituen adierazleetako baten emaitzak ere ez dira onak, baina, aitzitik, egoera ona 
da marka erregistratuen eskabideetan. Nolanahi ere, itxuraz, enpresek aitortzen 
dute berrikuntzek beren salmenten ehuneko handi bat sortzen dutela, baina ez 
dago argi salmenta horiek errotiko berrikuntzak sartzeagatik lortzen diren edo tek-
nologiaren zabalkundearengatik edo enpresek dagoeneko existitzen diren produk-
tuak bereganatzen dituztelako. 

Azkenik, azken urtean esportazioak nabarmen handitu direla azpimarratu behar da. 
Kanpoko salmentek goranzko bidean jarraitu dute, nahiz eta Espainian barne eska-
ria handitu. Enpresa kopuru nahiko handia ari da esportatzen, bolumen txikietan 
bada ere. Horrek enpresa esportatzaile erregularren oinarria handitzen du.

Lehiakortasunaren baldintzatzaileak 1 irudian aurkeztutako esparru teorikoaren ele-
mentu kritikoenak dira, lurralde baten emaitzetan (azken emaitzetan eta bitarteko 
emaitzetan) eragina duten faktoreak baitira. Emaitza horiek, hain zuzen ere, au-
rreko ataletan aztertu ditugu. Gainera, politika publikoek ez dute gaitasunik emai-
tzen adierazleetan zuzenean eragiteko8, baina emaitza horietara eramango gaituz-
ten faktoreak indartzen lagundu dezakete. 

Esparru teorikoak lehiakortasunaren baldintzatzaileak hiru multzotan banatzen 
ditu: enpresen portaerari lotutakoak; klusterren egiturari eta ekonomian erlaziona-
tutako jardueren aglomerazioei lotutakoak; eta enpresa inguruneari, oro har, lotu-
takoak. Multzo horietako bakoitzean, elementu interesgarri asko aurki ditzakegu, 
baina haietarako eskuragarri dagoen informazioa urria da Europako eskualdeen 
multzorako. Atal honen helburua da analisia bereziki esanguratsuak diren elementu 
batzuetara mugatzea, eskualdeak alderatzeko datuak eskura ditugun kasuetarako, 
eta Euskal Autonomia Erkidegorako beste analisi berezi batzuez laguntzea, nahiz 
eta alderapenik ez egin. Horrela, EAE elementu horietan nola dagoen jakingo dugu, 
orokorrean. 

4.1 Enpresen portaera

4.1.1 Berrikuntzako inputak

5  taulan ikus daitekeen bezala, eskualde mailan eskura dauden enpresen portae-
rako adierazleak oso gutxi dira. I+Gren portaerari lotutakoak dira nagusiki, bai 
I+Gko jardueretan aritzen diren langileak eta bai esparru horretan egiten den gas-
tua. Gainera, 2015era arte besterik ez daude. Urte horretan, EAEko balioak aurreko 
urtekoak baino pixka bat okerragoak izan ziren. Gastuari dagokionez, sailkapene-
tan atzera egin dela aipatu behar da. Urte horretako bilakaera negatiboa izan ba-
zen ere, azpimarratzekoa da EAE, urte haietan, sailkapenaren goi-goiko tokietan 
zegoela Espainiako autonomia erkidego guztiak hartuta, nahiko goian Europako es-
kualdeen multzoa hartuta, eta erdi-goian erreferentziazko eskualdeak hartuta. Hala 

8 Aztertzen ari garen emaitzen adierazleen artean, biztanleko errenta erabilgarrian zuzeneko eragina dute tasa-
zioak eta transferentziek.

Azken urteetako 
bilakaera 
negatiboa izan 

I+Gko langile 
kopuruan eta 

Lehiakortasunaren 
baldintzatzaileak

ere, kontuan hartu behar da kopuru horien barne daudela zentro teknologikoetako 
eta lankidetzako ikerketako zentroetako langileak eta I+Gko gastua.

5 TAULA EAEren egoera enpresen portaerari lotutako adierazleetan

Adierazlea

Balioak

Sailkapena, alderatuta…

Europako 
eskualdeen 

multzoarekin

erreferentziazko 
eskualdeekin

Espainiako 
autonomia 

erkidegoekin

Berriena
Urte 1 

lehenago
Berriena Δ Berriena Δ Berriena Δ

Enpresetako I+Gko langileak  
(enpleguaren %) (2015) 1,42 1,46 11 0 4 0 1 0

Enpresetako I+Gko gastua  
(BPGren %) (2015) 1,41 1,53 39 –4 12 –3 1 0

Produktuetan edo prozesuetan  
berrikuntzak sartzen dituzten 
ETEak (indizea) (2014) (*)

0,35 0,37 134 0 25 0 2 0

Marketinean edo antolaketan 
berrikuntzak sartzen dituzten 
ETEak (indizea) (2014) (*)

0,26 0,20 146 5 29 –1 8 –5

Iturria: Eurostat eta Regional Innovation Scoreboard. Geuk egina.

Oharra: Ranking-ak egiteko, Europako 218 eskualdeak hartu ditugu (daturik ez zegoenean izan ezik -*204-), EAE 
eta erreferentziazko 30 eskualdeen multzoa, eta 19 autonomia erkidegoak. Berrikuntzak egiten dituzten enpresa txiki 
eta ertainen adierazleak balio normalizatuak dira, Regional Innovation Scoreboard-ek eskaintzen dituenak. Bi urte 
atzera eginda genituen datuekin alderatu dugu, Community Innovation Surveyan oinarritzen delako eta inkesta hori 
bi urtean behin egiten delako.

Ikuspegi berriagoa lortzeko, I+Gko bilakaerari dagokion 7  grafikoan eta ondo-
rengoetan, 2016ko balioak ere hartu dira kontuan, Eurostatek herrialdeetarako 
eta Eustatek EAErako ematen dituenak9. Datu horiekin berresten da EAEn langi-
leriari dagozkion datuak gainerako lurraldeetakoen gainetik daudela, nahiz eta 
2016an pixka bat jaisten jarraitu zuten. 2011. eta 2012. urteetan ikus daitekeen 
hazkundeak erakusten digu enplegu mota hori ez dela ekonomiaren gainerako 
jardueretakoaren maila berean suntsitu, baina hazkunderako joera eten egin zen 
2013an. Joera aldaketa bera antzeman daiteke I+Gko gastuan, gero eta urrunago 
baitago Alemaniako balioetatik, gureak baino dezente handiagoak. Gainera, 
2015ean erreferentziazko eskualdeen batezbestekoa EAEko balioa baino handia-
goa izan zen eta 2016an, EB-28ko batezbestekotik oso hurbil gelditu ziren (orain-
dik gainetik egon arren), urte hartan, EBn enpresetako I+Gko gastua asko han-
ditu baitzen.10  

9 Eurostat eta Eustateko datuak bat ez datozenez, EAEri dagokion balioa kalkulatu dugu Eustateko datuen 2015-2016 
urteen hazkunde tasa Eurostateko 2015eko balioari aplikatuta.

10 Nolanahi ere, Innobasqueren 2018ko Berrikuntza Txostenak adierazten duen bezala eta euskal berrikuntza sis-
temako hainbat eragile eta enpresekin izandako elkarrizketetan ikus daitekeenez, badirudi 2017an berreskuratu 
egin dela, nolabait, I+Gko gastua. Beraz, nahiz eta atzerapenez izan, ekonomiaren susperraldia I+Gren esparrura 
ere hasi da iristen.

7 GRAFIKOA Enpresen portaeraren adierazleen bilakaera

EAE Espainia Alemania Erref. EskualdeakEB-28

Iturria: Eurostat. Geuk egina.

Enpresa txiki eta ertainen portaera berritzaileari dagokionez, 5 taulako balio nor-
malizatuak ez dira, ezinbestean, urtez urte alderagarriak. Baina ikusten da bai be-
rrikuntza teknologikoan (produktua eta prozesua) eta bai teknologikoa ez den 
berrikuntzan (marketina eta antolaketa) EAEren kokapena ertain-baxua dela Euro-
pako eskualde multzoarekin alderatuta, eta kaskarragoa, eskualde erreferentzie-
kin alderatuta. Teknologikoa ez den berrikuntzari dagokionez, badirudi egoera 
hobetu egin dela, pixka bat bederen, Europako alderapenean, baina sailkapenean 
atzera egin du erreferentziazko eskualdeekin alderatuta eta baita Espainiako auto-
nomia erkidegoekin alderatuta ere. Emaitza horiek, itxuraz, erakusten dute I+Gko 
gastu eta langileen adierazle onak ez direla enpresa txiki eta ertain gehienetara 
zabaltzen, berrikuntzan aritzen direla adierazten dutenak Europan baino gutxiago 
baitira.

4.1.2 Enpresen finantzaketa

Enpresen I+Gko portaeraren analisiaren osagarri, finantzaketa ere aztertu dugu. Fi-
nantzaketarako ez da adierazle desagregaturik eskualde mailan Europan, baina Or-
kestrak EAErako kalkulatu ditu adierazle horiek, baita Espainiako erreferentziazko 
eskualdeetarako eta Europako zenbait herrialdetarako ere.

Finantzaketa funtsezko elementua da enpresen lehiakortasunerako. Alde batetik, fi-
nantzaketa eskuratzerik ez izateak enpresen hazkundea eta biziraupena muga di-
tzake. Beste alde batetik, eta gero eta gehiago, finantzaketa enpresen negozio ere-
duetan integratzen den dimentsioa da, bezeroari egiten zaion balio proposamenari 
lotuta. Horregatik, enpresen finantzaketaren egiturak enpresak bere estrategiak 
ezartzeko izango duen gaitasuna eta, horren ondorioz, lurraldeak lehiatzeko duen 
ahalmena baldintzatzen ditu. 

4.1.2.1 Euskal enpresaren egoera Espainiako testuinguruaren aurrean

Azken urteetako krisian, eskaria uzkurtu egin zen eta finantzaketa eskuratzeko au-
kerak mugatu. Enpresa batzuek gehiegizko zorpetzea zutenez, kolokan ikusi zuten 
beren irautea bera. Gaur egungo testuingurua oso bestelakoa da. Eskaria berresku-
ratu da eta likidezia badago. Baina, nahiz eta ingurune orokorra hobetu eta finan-
tzaketa kostu txikiarekin eskuratzeko aukerak ugariak izan, enpresak oso zuhur ari 
dira jokatzen zorpetzea handitzeko orduan.

I+Gko gastu eta 
langileei lotutako 
adierazle on 
horiek ez dira 
enpresa txiki eta 
ertain gehienetara 
zabaltzen

Orkestrak orain dela gutxi euskal enpresen ekonomia eta finantza egoera eta bila-
kaera aztertu ditu, 2008-2016 aldirako, eta Espainiako enpresekin alderatu du11. Az-
terketa horretan ikus daiteke euskal enpresan handitu egin dela ondare garbiaren 
pisua eta gutxitu, berriz, finantza zorrarena. Prozesu hori Espainia osoan gertatu da 
eta, horrela, enpresek sendotasun handiagoa dute orain. Ustiapeneko emaitzek, fak-
turazioarekiko, bilakaera positiboa izan dute 2013az geroztik, baina, hala eta guztiz 
ere, Euskal Autonomia Erkidegoan ez dira krisi aurreko mailak berreskuratu. Espai-
nian, ordea, bai. Azkenik, zorpetze maila eta zorpetzearen kostua gutxitu direnez, 
euskal enpresek gaitasun handiagoa dute orain zorrari eta zor horrek eragiten diz-
kien finantza gastuei aurre egiteko. Bestalde, euskal enpresetan aktiboaren gaineko 
errentagarritasuna zorpetze kostua baino handiagoa izan da 2016an. Beraz, finan-
tza balankatzea positiboa denez, zorpetzearen bidetik finantzatutako inbertsio poli-
tikek enpresen finantza errentagarritasuna handituko lukete.

Era berean, txosten horretako beste atal batek kreditu arriskuaren eredu bat aplika-
tzea du helburu. Eredu hori aplikatzeak aukera ematen du kreditu arriskuaren maila 
zehazteko, 11 mailatako eskala batean. Zenbat eta txikiagoa izan kalifikazio hori, 
handiagoa izango da kreditu arriskua eta okerragoa enpresaren finantza egoera; 
zenbat eta handiagoa izan kalifikazio hori, txikiagoa izango da kreditu arriskua eta 
hobea enpresaren finantza egoera. 

Alderapena egiteko 2016ko batez besteko kalifikazioaren balioa hartuta, bai Euskal 
Autonomia Erkidegoko enpresak eta bai Espainiakoak erdian kokatzen dira, eta ho-
bekuntza ikusten da 2015. urtearekin alderatuta. Euskal Autonomia Erkidegoko en-
presen batez besteko kalifikazioa 6,87 da; Espainiakoa, berriz, 6,61. Beraz, euskal en-
presen finantza egoera, oro har, Espainiakoena baino hobea da.

8 GRAFIKOA Kreditu arriskuaren kalifikazioaren bilakaera

Iturria: SABI-Informako datu basea. Geuk egina.

11 Gil de San Vicente, I., Murciego, A., Sisti, E., Vivanco, D. (2018). Euskal enpresen ekonomia eta finantza txostena 
eta kreditu arriskua/Informe económico-financiero y riesgo de crédito de la empresa vasca, Orkestrako Koader-
noak.

EAEko enpresek 
finantza egoera 
sendoa dute

8 grafikoan ikus daitekeen bezala, euskal enpresek Espainiakoekin alderatuta duten 
kokapen erlatibo on hori ez da hain positiboa alderapenean Espainian dauden erre-
ferentziazko eskualdeekin bakarrik hartzen baditugu (Aragoi, Kantabria, Katalunia 
eta Nafarroa). Hain zuzen ere, ikus daiteke euskal enpresa tarteko mailan dagoela: 
Aragoikoa eta Kantabriakoa baino hobeto, baina Kataluniakoaren eta Nafarroakoa-
ren azpitik. 2009tik 2016ra arteko bilakaera aztertzen badugu, ikus dezakegu euskal 
enpresaren egoera, erlatiboki, hobetu egin dela Espainiako erreferentziazko eskual-
deekin alderatuta. Izan ere, aldi horren hasieran Kataluniako eta Nafarroako enpre-
sen azpitik zegoen argi eta garbi, eta haiek baino bilakaera hobea izan du, bereziki 
krisiaren lehenengo urteetan, 2009tik 2012ra.

4.1.2.2 Euskal enpresaren egoera Europako testuinguruaren aurrean

Bank for the Accounts of Companies Harmonised (BACH) proiektuaren datu baseak 
aukera ematen du Europar Batasuneko erreferentziazko sei herrialdetako enpresen 
ekonomia eta finantza egoera eta bilakaera jakiteko, 2008tik 2016ra: Alemania, Espai-
nia, Frantzia, Italia, Polonia eta Portugal. BACHen (Europarako erabili dugun datu itu-
rria) eta SABIren (Euskal Autonomia Erkidegorako erabili duguna) artean aldeak ba-
daude ere, homogeneotasun maila nahikoa dute alderapenak emaitza baliagarriak 
eman ditzan aukeratu ditugun adierazleentzat (ikus 6  taula). Bada, alderapen ho-
rrek iradokitzen digu Europan krisia ez zela hain sakona izan eta bilakaera egonko-
rra izan zela. Europako enpresetan ondareak gora egin zuen, baina EAEkoetan baino 
gutxiago, eta merkataritza zorra murriztu egin zen. Krisiak euskal enpresetan Europa-
koetan baino eragin handiagoa izan zuela ikusten da, halaber, ustiapeneko emaitzan, 
nahiz eta 2013az geroztik Euskal Autonomia Erkidegoak izan duen dinamismo handia-
goak ahalbidetu duen 2016an adierazle hori berriro Europako mailan egotea. Aurrei-
kusten da euskal ekonomiak 2017an izan duen bilakaera onak joera hori sendotzea.

6 TAULA Enpresen finantzaketari lotutako adierazleak

EAE Europa 

2008 2013 2016 2008 2013 2016

Balantzea  
(pasiboaren %)

Ondare garbia 37,1 45,3 44,8 31,8 34,2 35,5

Finantza zorra 39,8 34,7 33,3 39,8 40,3 38,9

Merkataritza zorra 20,9 18,3 20,2 16,3 14,4 13,3

Galerak eta  
irabaziak 
(fakturazioaren %)

Ustiapeneko emaitza garbia 5,2 2,9 4,2 3,5 3,0 4,2

Finantza gastuak 3,9 2,7 1,7 1,9 1,6 1,5

Ekitaldiko emaitza 3,3 1,1 3,2 2,2 2,1 3,3

Errentagarritasuna 
(%)

Aktiboen gaineko errentagarri-
tasuna guztira

4,0 2,3 3,7 4,0 3,2 3,9

Eragiketen aktiboen gaineko 
errentagarritasuna

5,9 3,6 5,7 5,8 4,7 5,8

Finantza aktiboen gaineko 
errentagarritasuna

5,6 2,6 2,7 7,0 2,1 4,8

Zorpetzea Zorra/Ustiapeneko emaitza garbia 15,9 24,2 15,0 17,8 24,2 16,9

Finantza gastuak/(Ustiapeneko 
emaitza garbia+Finantza sarrerak)

0,5 0,6 0,3 0,4 0,3 0,2

Zorpetzearen kostua (%) 4,8 3,3 2,4 4,4 3,3 2,7

Iturria: SABI-Informa datu basea eta Bank for the Accounts of Companies Harmonised (BACH) proiektua. Geuk egina.

Aktiboaren errotazio ratioen bilakaera oso antzekoa da Euskal Autonomia Erkide-
goan eta Europan. 2008tik 2013ra bilakaera negatiboa izan bazen ere, handik aurrera 
lehengo maila berreskuratzen joan da. Azpimarratzekoa da, bereziki, euskal enprese-
tan Europakoetan baino txikiagoa dela finantza aktiboen errentagarritasuna. Bestalde, 
EAEko eta Europako enpresek antzeko gaitasuna dute zorra itzultzeko eta finantza gas-
tuak estaltzeko. Azkenik, ikusten da zorpetzearen kostuak behera egin duela eta, ho-
rrela, Euskal Autonomia Erkidegoko zorpetze kostua Europakoaren azpitik geratzen da.

Nahiz eta jakin analisi orokorrek askotariko errealitateak ezkutatzen dituztela, en-
presen tamainaren eta jarduera sektorearen arabera, oro har, alderapen horieta-
tik ondoriozta daiteke euskal enpresak kapitalizazio handiagoa, zorpetze txikia-
goa eta finantza balankatze positiboa dituela. Era berean, 2013tik aurrera ikusten 
da euskal enpresetan ustiapeneko emaitzen maila berreskuratzen hasten dela Eu-
ropako enpresekin alderatuta, baina ez Espainiakoekin alderatuta. 2017ko datuek 
bilakaera positiboa erakutsiko dutela aurreikusten da. Euskal enpresak, Espainia-
koarekin alderatuta, zorpetzearen estaldura handiagoa du. Hala, Europako enpre-
setara hurbiltzen da, ezaugarri horri dagokionez. Askotariko errealitate horiek bal-
dintzatzen dituzte enpresek etorkizunean hartu ahal izango dituzten estrategia 
posibleak. Alde batetik, kapitalizazioari eta zorpetzeari dagokionez egoera onean 
dauden eta balankatze maila positiboak dituzten enpresek hazkunde eta inbertsio 
prozesuei aurre egin ahal izango diete, horrela beren enpresa proiektuak sendo-
tzeko eta, aldi berean, finantza errentagarritasuna handitzeko. Beste alde batetik, 
finantza egoera ahulagoa duten enpresek erne egon beharko dute interes tasen 
igoerari begira, igoera hori gertatuz gero, enpresa horietako batzuen egoera kolo-
kan gera baitaiteke. 

4.1.3 Lan kostuak 

Etorkizunari begira, herritarren ongizatea hobetzea (lurraldeari dagokionez) edo 
errentagarritasun iraunkorra (enpresei dagokienez) bermatzen duen bide bakarra 
desberdintzean oinarritutako lehiatzeko estrategia bada ere, epe laburrera, eta en-
presa askorentzat, kostuetan oinarritutako lehiatzeko estrategiek garrantzi handia 
dute oraindik ere. Eta kostu horien artean, lan kostua da garrantzitsuenetako bat 
eta enpresak berak, neurri batean, kontrolatzeko errazenetakoa. Horregatik, hu-
rrengo lerroetan EAEren portaera erakutsiko dugu, beste herrialdeekin alderatuta, 
bai ekonomia osorako eta bai manufaktura industriarako, sektore hori baita na-
zioarteko merkataritzarekiko eta gorabidean doazen kostu txikiko herrialdeen lehia-
rekiko irekien dagoenetako bat. 9 grafikoak aldagai horri lotutako adierazleen bila-
kaera aurkezten digu.

Bai Espainiako ekonomian eta bai Euskal Autonomia Erkidegokoan, krisiaren ondo-
rengo doikuntza Europako beste ekonomia batzuetan baino geroago hasi zen. Ho-
rrek eragin zuen doikuntza Europan baino trinkoagoa izatea. Doikuntza handiagoak 
ahalbidetu du, azken urteetan, EAEko eta Espainiako ekonomien lehiakortasunak 
hobera egitea eta, gorago ikusi dugun bezala, jarduera ekonomikoa eta enplegua 
berreskuratzea.

2013tik aurrera, Espainian eta euskal ekonomian neurritasun handiz igo da alokai-
rudun bakoitzeko lan kostua. Europar Batasuneko batezbestekoan, berriz, lan kostu 
hori nabarmen handitu da eta are gehiago Alemanian.

Europako 
enpresekin 
alderatuta, 
EAEko enpresek 
kapitalizazio 
handiagoa dute, 
zorpetze txikiagoa 
eta finantza 
balankatze 
positiboak

2013az geroztik, 
EAEn eta Espainian 
asko moderatu 
dira alokairudun 
bakoitzeko lan 
kostuak; EBn eta 
Alemanian, berriz, 
handitu egin dira

9 GRAFIKOA Alokairudun bakoitzeko lan kostuaren, produktibitate errealaren, unitateko lan 
kostuaren eta unitateko lan kostu errealaren bilakaera 

Iturria: Eustat eta Eurostat. Geuk egina.

Ekonomia osoaren produktibitateari begiratzen badiogu, 2013aren ondoren, pro-
duktibitatea EAEn EB-28ko eta Alemaniako erritmo berean ari da handitzen, out-
putaren hazkundeari esker. Manufakturako industrian ere portaera berbera ikus-
ten dugu, baina nabarmenagoa. Espainian, ordea, ez da horrelakorik antzematen. 
Aitzitik, ekonomia dualaren sintomak ikus ditzakegu: produktibitatea oso gutxi 
hazten da ekonomia osoan; hazkunde garrantzitsua da, ordea, manufakturako in-
dustrian.

EAEko 
ekonomiaren 
produktibitateak, 
bereziki 
manufakturako 
industrian, 
hazten jarraitzen 
du, outputaren 
hazkundeari esker

Soldaten hazkundea neurrikoa izan denez eta produktibitatea hazi egin denez, uni-
tateko lan kostu nominalak (ULKN)12 jaitsi egin dira Euskal Autonomia Erkidegoan, 
bereziki manufakturako industrian. Horrela, industria horren lehiatzeko kokapena 
hobetu egin da. Unitateko lan kostu errealei dagokienez (ULKR)13, EAEko jaitsiera 
are handiagoa izan da. Horrek, azken batean, enpresa marjinak berreskuratzen la-
guntzen du.

Horren guztiaren ondorioz, 2017an, ekonomia osoa hartuta, EAEko alokairudun ba-
koitzeko lan kostuak EB-28ko batezbestekoak baino handiagoak dira (ikus 7 taula). 
Hala ere, produktibitatea are handiagoa denez, unitateko lan kostua (ULK) EB-28ko 
batezbestekoa baino txikiagoa da. Manufakturako industriaren egoera ez da hain 
positiboa, ordea. Izan ere, EAEko lan kostu handiagoak ez dira konpentsatzen pro-
duktibitate handiagoarekin. Horrenbestez, manufakturako ULK-k Alemaniako eta 
EB-28 batezbestekoak baino handiagoak dira eta, bereziki, Espainiakoak baino han-
diagoak.

7 TAULA Alokairudun bakoitzeko Lan Kostua (ALK), produktibitatea eta Unitateko Lan Kostua 
(ULK). (2017)

Ekonomia guztira Manufakturako industria

Alokairudun 
bakoitzeko 
lan kostua 

(mila €)

Langile 
bakoitzeko 

produktibitatea 
(mila €)

Unitateko 
lan kostua 

(%)

Alokairudun 
bakoitzeko 
lan kostua 

(mila €)

Langile 
bakoitzeko 

produktibitatea 
(mila €)

Unitateko 
lan kostua 

(%)

EB-28 36,2 58,1 62,3 40,0 68,7 58,1

Espainia 32,5 54,2 60,0 38,4 71,5 53,7

Alemania 41,7 66,4 62,8 55,1 88,5 62,3

EAE 39,5 65,7 60,1 45,2 70,9 63,8

Iturria: Eustat eta Eurostat. Geuk egina.

Bilakaeraren analisia osatzeko, eskualdeen arteko alderapena egin dugu. Analisi hori 
10 grafikoan erakusten da ekonomia osorako, eta 11 grafikoan, aldiz, manufakturako 
industriarako. Analisi honek aurrekoa berresten du eta erakusten du atzerriko errefe-
rentziazko eskualde gehienetan EAEn baino handiagoak direla ALK eta produktibita-
tea. Unitateko lan kostuei dagokienez —aurreko bi aldagaien eragin konbinatua ja-
sotzen duen aldagaia—, eskualde horiek EAEren gainetik gelditzen dira. Espainiako 
erreferentziazko eskualdeekin alderatuta, EAE horien guztien gainetik gelditzen da 
bai ALKn eta bai produktibitatean. Baina interesgarriena da, manufakturako indus-
triari begiratuz gero, EAEk EB-28ko eskualdeen batezbestekoak baino ULK txikiagoa 
duela, baita atzerriko erreferentziazko eskualde guztiek (bik izan ezik) baino txikia-
goa ere. Horrenbestez, eskualdeen arteko alderapenak ez du berresten EAEko manu-
fakturako industriak azaltzen zuen desabantaila, herrialdeen alderapena egiterakoan.

12 Unitateko Lan Kostu Nominalak (ULKN) kalkulatzeko, alokairudun bakoitzeko lan kostuen aldakuntza nominala 
eta produktibitatea hartzen dira kontuan. Ekonomialariek uste dute ULKN dela lan kostuek lehiakortasunean du-
ten eragina aztertzeko lan kostuen aldakuntzaren adierazlerik egokiena.

13 Unitateko Lan Kostu Errealen (ULKR) aldakuntzak aukera ematen du ikusteko zein neurritan lortzen duten 
enpresek ULKNetan izan dituzten aldakuntzak prezioetara eramatea (eta, orduan, ULKRk behera egingo du eta 
enpresa marjinak handituko dira) edo ez (ULKRk gora egingo du eta enpresa marjinak txikitu egingo dira). Beraz, 
ULKRren aldakuntza da lan kostuen aldakuntzek enpresen errentagarritasunean duten eragina ikusteko adiera-
zlerik egokiena. 

Lan kostuen 
beherakadak 
EAEren lehiatzeko 
kokapena 
hobetzea eta 
enpresa marjinak 
berreskuratzea 
dakar

10 GRAFIKOA Alokairudun bakoitzeko lan kostua eta produktibitatea (enplegatu bakoitzeko 
BEG) ekonomia osorako EB-28ko eskualdeetan (2016 edo urterik hurbilena)

Iturria: Eurostat. Geuk egina.

Oharra: Bi eskualdek 100dik gorako produktibitatea dute eta, horregatik, ez ditugu grafikoan sartu.

11 GRAFIKOA Alokairudun bakoitzeko lan kostua eta produktibitatea (enplegatu bakoitzeko 
BEG) manufakturako industriarako EB-28ko eskualdeetan (2016 edo urterik hurbilena)

Iturria: Eurostat. Geuk egina.

Oharra: Hiru eskualdek 150etik gorako produktibitatea dute eta, horregatik, ez ditugu grafikoan sartu.

4.1.4 Enpresen portaerari lotutako adierazleen laburpena

Berrikuntzari dagozkion datuek erakusten dute inputen maila (I+Gko langileak eta 
gastua) goi mailan dagoela, nahiz eta azken urteetan beherakada bat izan. Gai-
nera, eragileen arabera, badirudi azken urtean beherakada hori eten egin dela, 
baina oraindik ezin da guztiz berretsi. Enpresen finantzaketaren analisiak era-
kusten digu euskal enpresek inbertsioak egin ditzaketela, finantza egoera sen-
doa dutelako, bai Espainiarekin alderatuta eta bai Europarekin alderatuta. Finan-
tza egoera positibo horretan eragina izan dute, neurri batean, alokairuko kostuek: 
kostu horiek murriztuz joan dira, bai soldatak neurriz hazi direlako eta bai produk-
tibitatea handitu delako. Horrela, euskal enpresetan enpresa marjinak berreskura-
tzen hasi dira. 

4.2 Espezializazioa

8 taulako espezializazio adierazle alderatuek bi jarduera multzo hartu dituzte ar-
datz, bereziki esanguratsuak direlakoan: teknologia handiko eta ertain-handiko 
manufakturak eta jakintzan intentsiboak diren zerbitzuak. Teknologia handiko eta 
ertain-handiko manufakturetan, EAEk Europako, Espainiako eta erreferentziazko es-
kualdeen multzoko ehuneko handienetako bat du enpleguari begiratuz gero, nahiz 
eta azken urteko bilakaera negatiboak hainbat postu atzera egitea ekarri. Bilakae-
raren grafikoek erakusten digute teknologia handiko eta ertain-handiko manufak-
turako enplegu mailak azken urteetan Alemaniakoen parean daudela eta Europako 
eta erreferentziazko eskualdeetako batezbestekoen gainetik. Baina jakintzan inten-
tsiboak diren zerbitzuetan, egoera ez da hain ona. Adierazle hori gorantz joan zen 
2012. urtera arte eta, orduz geroztik, behera egin du. Soilik azken urtean heldu dio 
berriro goranzko bideari. Espainiako batezbestekoaren gainetik baldin badago ere, 
Alemaniako, Europako eta erreferentziazko eskualdeetako batezbestekoen azpitik 
egoten jarraitzen du.  

8 TAULA EAEren egoera espezializazioari lotutako adierazleetan

Adierazlea

Balioak

Sailkapena, alderatuta…

Europako 
eskualdeen 

multzoarekin

erreferentziazko 
eskualdeekin

Espainiako 
autonomia 

erkidegoekin

Berriena
Urte 1 

lehenago
Berriena Δ Berriena Δ Berriena Δ

Teknologia handiko eta ertain-
handiko manufakturetako en-
plegua (2017)

9,4 9,6 27 –4 5 –2 2 0

Jakintzan intentsiboak diren 
zerbi tzuetako enplegua (2017) 37,0 36,2 118 3 22 0 5 0

Iturria: Eurostat. Geuk egina.

Oharra: Ranking-ak egiteko, Europako 218 eskualdeak hartu ditugu, EAE eta erreferentziazko 30 eskualdeen mul-
tzoa, eta 19 autonomia erkidegoak.

EAE egoera onean 
dago teknologia 
handiko eta 
ertain-handiko 
manufakturetako 
enpleguan 
Jakintzan 
intentsiboak diren 
zerbitzuetako 
enpleguan, egoera 
ez da hain ona

12 GRAFIKOA Espezializazioari lotutako adierazleen bilakaera

EAE Espainia Alemania Erref. eskualdeakEB-28

Iturria: Eurostat. Geuk egina.

Espezializazioaren analisi alderatu horren osagarri, jarraian hiru espezializazio mo-
ten analisi zehatza aurkezten dugu. Hala, espezializazio zientifikoaz (argitalpenez 
baliatuz neurtzen den horretaz), teknologikoaz (patenteen analisiaz baliatuz neur-
tuaz) eta merkataritza eta ekonomia espezializazioaz (esportazioetan oinarrituta 
neurtzen den horretaz) hitz egingo dugu. Azterketa horrek aukera emango digu lu-
rraldearen espezializazio arloak zein diren ikusteko eta, horrela, 5 atalean aurkezten 
den egiturazko baldintzen deskribapena osatzeko. Hain zuzen ere, espezializazio 
arloak xehetasun handiagoz ezagutzeak lagunduko digu espezializazio adimendu-
neko estrategiak bideratzeko indar guneak aurkitzen eta indartu beharko liratekeen 
gabeziak antzematen. Analisi horiek xehetasun handiagoz garatzen dira txosten ho-
nekin batera prestatu dugun txosten teknikoan.

4.2.1 Espezializazio zientifikoa

Orain dela gutxi arte, ez zen nazioarteko datu baserik sarbide askeko edo erdi as-
keko argitalpenen inguruan. Horregatik, Ikerbasquek EAEko argitalpenen inguruan 
eskaintzen dituen xehetasun handiko datuek ez zuten aukerarik ematen Europako 
gainerako eskualde edo herrialdeekiko espezializazioa aztertzeko. Analisi hori au-
rrera eramateko, Orkestrak eskualdeetako unibertsitate argitalpenen datu base 
bat sortu du, Leideneko Unibertsitateko Centre for Science and Technology Studies 
(CWTS) zentroak argitalpenen inguruan eskaintzen dituen datuetatik abiatuta.

Datu base horrek bere mugak ditu (WoS-Web of Sciences erakundeak indexatutako 
«core publications» argitalpenak soilik hartzen ditu kontuan eta, gainera, webgune 
horretara afiliatutako unibertsitate eta erakundeek webgunean 2013-2016 aldian 
100 argitalpen indexatu baino gehiago izan badituzte), baina, nolanahi ere, EAEko 
argitalpenen ehuneko handi bat jasotzen du eta, hortaz, lurraldearen profil zientifi-
koaren adierazgarri izan daiteke.14 

Espezializazioa aztertzen hasi aurretik, 9 taulan argitalpenen kopuruaren bilakaera 
ikus dezakegu. Hala, EAEn mila biztanleko argitalpenen kopurua (1,7) oraindik ere 
Espainiakoa, Alemaniakoa eta EB-28koa baino txikiagoa bada ere, bilakaera oso po-
sitiboa izan da, azken aldian, bereziki.

14 EAEko sailkapenean eragina du ez direla kontuan hartzen ez unibertsitateaz kanpoko eragileek egiten dituzten 
argitalpenak eta ez unibertsitate pribatuek egiten dituztenak, biak kopuru garrantzitsuak. Erakunde horiek hain-
bat eremutan espezializatzen direnez, horrek eragina du, halaber, espezializazio zientifikoan.

Oraindik beste 
lurraldeetakoa 
baino txikiagoa 
bada ere, EAEko 
mila biztanleko 
argitalpenen 
kopuruak bilakaera 
oso ona izan du 
azken urteetan

9 TAULA Web of Science webguneak indexatutako unibertsitateko core argitalpenak

Kopuru 
absolutua

EB-28ko 
guztizkoaren %

Zenbaki indizea  
(2006-2019 = 100)

Mila biztanleko

2006-2009 EAE 2.467 0,31 100,0 1,1

Espainia 64.357 8,18 100,0 1,4

Alemania 135.878 17,28 100,0 1,9

EB-28 786.327 100,00 100,0 1,6

2009-2012 EAE 2.912 0,33 118,0 1,3

Espainia 75.250 8,52 116,9 1,6

Alemania 151.296 17,14 111,3 1,9

EB-28 882.849 100,00 112,3 1,7

2013-2016 EAE 3.726 0,38 151,0 1,7

Espainia 84.224 8,48 130,9 1,8

Alemania 166.993 16,82 122,9 2,1

EB-28 992.655 100,00 126,2 2,0

Iturria: CWTS Leiden eta Eurostat. Geuk egina.

Oharra: Argitalpenak metodo zatikatua erabiliz kontabilizatu dira, alegia, pisua lurralde desberdinetako lankideen artean banatuz.

10 TAULA Web of Sciences webguneak indexatutako unibertsitateko core argitalpenen banaketa portzentuala eta 
lurraldeko espezializazio indizeak, eremu zientifikoen arabera

Banaketa portzentuala Espezializazio indizea

Biome-
dikuntza 
eta osa-

suna

Bizitza-
ren eta 
lurraren 
zientziak

Matema-
tikak eta 

informatika

Zientzia 
fisikoak 
eta inge-
niaritza

Gizarte 
zientziak

Biome-
dikuntza 
eta osa-

suna

Bizitza-
ren eta 
lurraren 
zientziak

Matema-
tikak eta 

informatika

Zientzia 
fisikoak 
eta inge-
niaritza

Gizarte 
zientziak

2006-
2009

EAE 19,1 12,9 12,1 49,3 6,5 47 91 134 171 90

Espainia 26,6 19,0 14,3 34,0 6,1 65 134 159 118 84

Alemania 45,8 11,9 6,9 31,0 4,3 113 84 76 108 60

EB-28 41,2 14,3 8,6 27,4 8,6 100 100 100 100 100

2009-
2012

EAE 20,4 13,4 10,6 47,0 8,7 49 94 123 172 101

Espainia 27,0 19,7 14,5 31,2 7,6 66 138 168 114 89

Alemania 45,3 11,9 6,5 30,7 5,6 110 84 76 112 65

EB-28 41,2 14,3 8,6 27,4 8,6 100 100 100 100 100

2013-
2016

EAE 21,6 14,0 10,5 43,7 10,3 53 98 122 165 105

Espainia 28,2 19,1 13,9 29,3 9,5 69 133 161 111 97

Alemania 43,4 12,3 6,8 30,1 7,3 107 86 79 114 75

EB-28 40,8 14,4 8,6 26,5 9,8 100 100 100 100 100

Iturria: CWTS Leiden eta Eurostat. Geuk egina.

Espezializazioari dagokionez, 10 taulako balioek erakusten digute EAEko ekoizpen 
zientifikoa oso espezializatuta dagoela Zientzia fisikoetan eta ingeniaritzan; eta 
oso azpiespezializatuta, ordea, Biomedikuntzan eta osasunean. Beste herrialdeekin 
alderatuta, EAEk nolabaiteko espezializazioa badu Matematika eta informatikan, 
eta, txikiagoa, Gizarte zientzietan. EAEn espezializazio zientifikoaren profila 
leuntzen joan da, baina, hala eta guztiz ere, beste lurraldeetakoa baino askoz ere 
nabarmenagoa da, ziur aski, tamainaren aldeen eraginez.

4.2.2 Espezializazio teknologikoa

Orkestrak ELGEko REGPAT datu basea sakon ustiatzen du (ikus 11  taula) eta ustia-
pen horretatik ondorioztatzen da EAE bereziki espezializatuta dagoela Ingeniaritza 
mekanikoan eta Beste zenbait sektoretan (batez ere, Altzarigintzan eta Ingeniaritza 
zibilean); eta, neurri txikiagoan, Kimikan. Azpiespezializaziorik handiena Ingeniari-
tza elektronikoan dago. IKTei lotutako patenteen ahultasun hori, Matematikako eta 
Informatikako argitalpenetan dagoen nolabaiteko espezializazioarekin bat ez da-
torrena, kezkagarria da, etorkizunean 4.0 Industriak manufaktura aurreratua susta-
tzeko edo Sormen industriak eta antzeko aukera hobiak indartzeko izango duen in-
darra kontuan hartuta. 

11 TAULA PCT patenteak, eremu teknologikoen eta jarduera adarren arabera

Banaketa 
portzentuala 

(2012-15)

Espezializazio 
indizea  

2012-15ean  
(EB-28 = 100)

Banaketa portzentualaren 
aldakuntza 2004-07 eta 
2012-15 urteen artean 
(puntu portzentualak)

Teknologia 
sektorea

Elektronikako ingeniaritza 11 45 11,2

Tresnak 14 92 15,4

Kimika 26 109 27,5

Ingeniaritza mekanikoa 38 131 –25,4

Beste zenbait sektore 11 142 –81,2

Jarduera 
adarra

Elikagaiak, edariak eta tabakoa 0 37 0,0

Oihalgintza eta oinetakoak 0 28 –0,1

Zura, papera eta altzariak 2 154 –0,3

Kimika eta kautxua eta plastikoak 10 92 5,0

Farmazia 7 100 2,1

Metalezkoa ez den industria 2 108 0,2

Metalurgia 5 177 –2,6

Material elektrikoa 19 59 –0,3

Makineria 28 135 –2,1

Garraio materiala 7 94 0,2

Bestelako manufakturak 13 130 0,9

Eraikuntza 3 267 –1,7

Informatika zerbitzuak 1 114 0,5

Sektoretan sartu gabeak 2 146 –1,8

Iturria: ELGEko REGPAT datu basea. Geuk egina.

EAEko ekoizpen 
zientifikoa oso 
espezializatuta 
dago Zientzia 
fisikoetan eta 
ingeniaritzan; 
eta oso 
azpiespezializatuta, 
ordea, 
Biomedikuntzan 
eta osasunean

Patenteei 
dagokienez, EAE 
espezializatuta 
dago Ingeniaritza 
mekanikoan; 
azpiespezializaziorik 
handiena 
Ingeniaritza 
elektronikoan du

Bilakaerari dagokionez, Ingeniaritza elektronikoko eta Tresnetako azpiespezializazioa 
arindu egin da eta aurrerapena ikusi da sektore Kimikoari lotutako patenteetan (bere-
ziki, farmaziako produktuetan). Horrela, sektore horretan, EAE azpiespezializazio txiki 
batetik espezializazio txiki batera igaro da. Balantzaren beste aldean dago Ingeniaritza 
mekanikoan eta, batez ere, Beste zenbait sektoretan gertatu den espezializazio galera.

Patenteak aplikatzeko adar ekonomikoei dagokienez, PCT patenteen %  90 baino 
gehiagoren aplikazio eremu nagusia manufakturako industria da. Aplikazio eremu 
horretan nabarmentzen dira, espezializazio indize handiagoak dituztelako eta pa-
tenteen bolumen nahiko handia, metalari lotutako adarrak, eta horien artean, be-
reziki, Makineria eta Metalurgia eta produktu metalikoak. Nolabaiteko sendotasuna 
du, halaber, Bestelako manufakturen adarrak. Azpiespezializaziorik handiena Mate-
rial elektrikoak eta Informatikako zerbitzuak adarrek dute, eta hori eragozpen bat 
izan daiteke 4.0 Industriaren estrategia garatzeko.

Bilakaeraren ikuspuntutik, azken urteetan EAEn behera egin du adar metalikoetako es-
pezializazioak eta gora, berriz, Kimikaren multzokoak (ziur aski, biozientzien alde egin 
den apustuaren ondorioz). Adar azpiespezializatuei dagokienez, bilakaera kontrajarria 
izan da: ez da lortu Material elektrikoaren adarrak zuen azpiespezializazioa murriztea, 
industria zatirik handiena izanik, baina Informatikako zerbitzuetan aurrerapausoak egin 
dira.

4.2.3 Espezializazio ekonomikoa

Jarraian, EAEren espezializazio ekonomikoa aztertuko dugu, kanpo merkataritzako 
datuez baliatuz. Datuak 19 jarduera adarretan banatu dira. Adar horiek, ondoren, 
hainbat irizpide erabiliz multzokatu dira: teknologia maila, ondasunen norako eko-
nomikoa, hazkunde maila, eta ezaugarri tekniko-ekonomikoak.

12 taulan erakusten den bezala, EAEko esportazioak oso kontzentratuta daude, lau 
adarretan: Motor ibilgailuak (% 26), Metalurgia eta metalezko produktuak (% 23), 
Makineria eta ekipoa (% 15) eta Petrolioa fintzea (% 8). Lau adar horietako espe-
zializazio indizeak ere handiak dira. Horrek dakartzan arriskuak handiak dira, hiru 
lehenengo adar horien arteko lotura handia baita: neurri handi batean, balio kate 
bereko parte dira. Eta laugarrenean, izugarrizko eragina dute energia prezioen he-
gazkortasunak eta petrolioa kanpotik eskuratzeak. Edonola ere, komeni da azpima-
rratzea 2008. eta 2017. urteen artea esportazioen kontzentrazio maila nabarmen gu-
txitu dela, nagusiki Metalurgia eta metalezko produktuen esportazioek pisua galdu 
dutelako. Gainera, aurrerago ikusiko dugun bezala, kontzentrazio horren larritasuna 
txikiagoa da esportazioetan pisu handiena duten lau sektore horietan EAEk lehia-
tzeko abantailaren indize oso positiboak dituelako.

EAEk batez ere maila teknologiko eta eskariaren hazkunde ertaineko produktuak 
esportatzen ditu, bitarteko ondasunak eta kontsumo iraunkorrekoak, eta eskala 
ekonomietan intentsiboak diren adarretakoak. Aitzitik, oso urriak dira maila tekno-
logiko eta eskariaren hazkunde handiko esportazioak eta zientzian eta teknologian 
intentsiboak diren adarretakoak. Maila teknologiko handiko manufakturako hiru 
adar nagusien artean, EAEren ahultasunik handienak Farmazian aurkituko ditugu, 
eta, ondoren, Elektronika eta informatikan. Aeronautikan dugu ahultasun gutxien, 
ikuspegi erlatibotik. Bestalde, oso txikia da EAEko kontsumo ondasunen esporta-
zioen ehunekoa. Horrek ziklo ekonomikoarekiko sentiberago bihurtzen du. 

EAE lau 
adarretan dago 
espezializatuta, 
nagusiki: Motor 
ibilgailuak, 
Metalurgia 
eta metalezko 
produktuak, 
Makineria eta 
ekipoa, eta 
Petrolioa fintzea

12 TAULA Esportazioen espezializazioaren analisia

Esportazioak Merkataritza saldo erlatiboa

Banaketa 
portzen-

tuala 
(2017)

Espezia-
lizazio 
indizea 
(2017)

Balioaren 
aldakuntza 

portzen-
tuala 2008-
2012 (p.p.)

Balioaren 
aldakun-
tza por-

tzentuala 
2013-2017 

(p.p.)

Merkata-
ritza saldo 
erlatiboa 

(2008)

Merka-
taritza 
saldo 

erlatiboa 
(2013)

Merka-
taritza 
saldo 

erlatiboa 
(2017)

Jarduera 
adarrak

Nekazaritza eta arrantza 0,5 22 0,1 0,1 –70 –63 –59

Erauzketa industriak 0,6 43 –0,0 0,5 –99 –99 –94

Elikagai, edari eta tabakoen industria 3,5 47 2,1 –1,6 –6 26 2

Oihalgintza, jantzigintza, larrua eta 
oinetakoak

0,6 13 –0,2 –0,0 –39 –41 –44

Zura, papera eta arte grafikoak 2,7 111 0,1 0,1 7 21 19

Kokea eta petrolio fintzea 7,6 228 1,2 –2,1 –9 3 47

Industria kimikoa 3,9 44 0,4 1,1 –29 –38 –23

Produktu farmazeutikoak 0,3 4 0,1 0,1 –60 –12 –2

Kautxua eta plastikoak 2,3 80 0,4 –0,2 14 25 18

Metalezkoa ez den industria 1,7 129 0,1 –0,2 36 47 39

Metalurgia eta metalezko produktuak 23,2 269 –4,9 –2,9 19 30 21

Informatikako eta elektronikako 
produktuak

1,2 13 0,1 0,4 –55 –33 –29

Material eta ekipo elektrikoa 4,6 83 0,3 –1,6 16 32 15

Makineria eta ekipoa 14,1 124 0,7 –1,4 37 49 39

Motor ibilgailuak 26,2 204 –2,1 9,8 52 64 56

Bestelako garraio materiala 4,6 102 2,7 –1,9 40 61 36

Altzariak 0,4 37 –0,2 0,1 13 17 0

Bestelako manufakturak 0,5 16 –0,0 0,0 –17 –17 –30

Energia, ura, zerbitzuak eta sailkatu 
gabeak 1,5 76 –0,9 –0,2 –48 –50 –32

Teknolo-
gia maila

Handia 2,9 14 –0,2 0,4 –13 –3 –14

Ertain-handia 53,8 124 –0,1 8,8 32 39 36

Ertain-txikia 35,4 202 –1,5 –7,7 13 25 26

Txikia 7,9 43 1,8 –1,5 –7 14 –1

Onda-
sunen no-
rako eko-
nomikoa

Kontsumo ondasunak 5,4 21 1,5 –2,4 –10 14 –11

Kontsumo iraunkorreko ondasunak 26,9 197 –2,3 10,1 52 64 56

Bitarteko ondasunak 47,5 122 –2,5 –4,8 8 16 17

Ekipo ondasunak 20,2 91 3,4 –2,9 34 48 34

Hazkunde 
maila

Handia 7,6 28 –0,0 –1,2 5 19 2

Ertain-handia 48,6 136 –0,3 10,3 35 41 39

Ertain-txikia 39,2 164 –1,7 –7,5 12 24 24

Txikia 4,6 33 2,0 –1,6 –16 12 –8

Ezaugarri 
tekniko-
ekono-
mikoak

Baliabideetan intentsiboak 17,4 105 3,5 –3,4 –9 12 22

Eskulanean intentsiboak 10,2 121 –0,2 0,0 23 33 26

Eskala ekonomietan intentsiboak 50,3 139 –3,9 5,9 27 33 30

Zientzian eta teknologian intentsiboak 2,6 16 –0,3 0,3 14 3 –6

Desberdintzean intentsiboak 19,4 87 0,8 –2,9 24 41 29

Iturria: Eurostat, Nazio Batuak, Comtrade basea eta Tributuen Zuzendaritza Nagusia. Geuk egina.

 Espezializazioari dagokionez, aipatutako lau adarrez gainera, espezializazio positi-
boak dituzte Metalezkoa ez den industriak eta Zura, papera eta arte grafikoek. Eta 
azpiadarretara joanez gero, Trenbide materialak. Era berean, azpimarratzekoa da 
EAEn azpiespezializazioa erakusten duten adarren artean, batzuek zuzeneko lotura 

dutela EAEko RIS3an zehaztutako lehentasun estrategiko eta aukera eremuekin: Far-
mazia (Biozientzien eta osasunaren estrategia), Informatikako eta elektronikako pro-
duktuak eta Material eta ekipo elektrikoa (fabrikazio aurreratuko estrategia-4.0  In-
dustria) eta Elikagaiak (izen bereko aukera eremua).

Espezializazioko jarduera multzo horiek dira, gainera, esportazioetan indar han-
diena dutenak. Agerikoa da, halaber, zientzia eta teknologian intentsiboak di-
ren jardueretan eta teknologia maila eta eskariaren hazkunde handiko jarduere-
tan dugun azpiespezializazio oso handia (jarduera horietan, hain zuzen ere, aukera 
gehiago irekitzen ari dira eta ez du hainbesteko eraginik gorabidean doazen herrial-
deen lehiak), eta kontsumo ondasunetako produktuen adarretan dugun azpiespe-
zializazioa (horrek, adierazi berri dugun bezala, euskal ekonomia ziklo ekonomikoa-
ren aurrean sentiberago bihurtzen du).

Merkataritza saldo erlatiboak aztertuta, berresten da EAEko lau sektore esportatzai-
leenek eta % 100etik gorako espezializazio indizea dutenek merkataritza saldo er-
latibo positibo handiak dituztela. Hori indar gune handi bat da, lehiakortasunaren 
ikuspuntutik. 

Merkataritza saldo erlatiboaren analisiak espezializazio indizearen analisiari erans-
ten dio EAEk espezializazio esanguratsurik erakusten ez duen adar batzuetan (edo 
azpiespezializazioa duten adar batzuetan) saldo positiboak garrantzitsuak direla: 
Material eta ekipo elektrikoen kasua da (oso garrantzitsua 4.0 Industriarako), baita 
Kautxu eta plastikoena ere. Antzekoa gertatzen da jardueren multzokatzeen ikuspe-
gitik ere: espezializazio indizeen analisiek erakusten zizkiguten indar guneak berres-
teaz gainera, saldo positibo argia dute ekipo ondasunen adarrek eta desberdintzean 
intentsiboak direnek (erakargarriak dira, hasteko) eta natur baliabideetan intentsi-
boak direnek (horietan, itxuraz, kalteberatasuna handiagoa da).

Aztertzaileek adierazten duten bezala, garapena ez da soilik produktua zenbat haz-
ten den, baizik eta nola eraldatzen den ekoitzitako horren konposizioa. Aurreko 
atal batean aztertu dugu zenbat hazi diren EAEko esportazioak, beste lurralde ba-
tzuetakoekin alderatuta. Hemen labur-labur azalduko dugu zenbat eraldatu den es-
portazioen egitura, esportazioen egiturazko aldaketaren indizearen arabera. 2008tik 
2017ra, euskal esportazioetan bi aldi bereiz ditzakegu, argi eta garbi. 2008 eta 2013. 
urteen artean, EAEko esportazioen egitura beste toki batzuetan baino gutxiago al-
datzen da eta aldaketa hori erreaktiboa da, gainera (sektore doikuntza da, eskariak 
izandako jaitsieraren aurrean). 2013 eta 2017. urteen artean, berriz, EAEko esporta-
zioen egitura beste ekonomietakoa baino gehiago aldatzen da. Eta aldaketa horren 
atzean portaera erreaktiboak (aurreko fasean galdu ziren merkatuak berreskuratze-
koak) eta portaera proaktiboak daude (jarduera eta merkatu berriak garatzekoak).

Oro har, aldi osoa hartuta EAEk izan duen eraldaketa aztertuz gero, kontsumo iraun-
korreko ondasunen hazkundea da nabarmentzekoa eta, neurri txikiagoan, ekipo on-
dasunena eta, haiei lotuta, teknologia eta eskariaren hazkunde ertain-handiko ada-
rrena. Orokorrean, hori positiboa bada ere, oraindik ez da zuzendu teknologia eta 
eskariaren hazkunde handiko adarretan eta zientzian eta teknologian intentsiboak 
direnenetan dugun azpiespezializazio handia. Eta desberdintzean intentsiboak diren 
adarretan ere atzera egin da: Metalurgia eta metalezko produktuen adarrean jaisten 
dira gehien esportazioak eta Motor ibilgailuen adarrean, ordea, igotzen dira gehien 
(nahiz eta 2008-2013 aldian erori).

EAEn 
azpiespezializazioa 
erakusten duten 
adarren artean, 
batzuek zuzeneko 
lotura dute 
EAEko RIS3an 
zehaztutako 
lehentasun 
estrategiko eta 
aukera eremuekin

1 LAUKIA Kluster esportatzaileen bilakaera

Esportazioen espezializazioa aztertzeko beste modu bat esportazio horiek klusterretan mul
tzokatzeak emango digu, ekonomia jarduerak multzokatzeko enpleguak espazioan duen bate
rako kokapenaren, inputoutput loturen eta okupazioen arteko loturen arteko patroiak kon
tuan hartzen dituen metodologiari jarraituz (Ikus Delgado et al., 201615). Eragiketa hori eginez 
gero, 51 kluster izango ditugu, askotariko jarduerak biltzen dituztenak. Bihurtze taula batez 
baliatuz, esportazioak sailkatzeko erabiliko ditugu.

13 grafikoak erakusten digu zein izan den EAEko kluster esportatzaileen bilakaera 2016 eta 
2017. urteen artean. Munduko esportazioen kopuruak 2017rako oraindik osatu gabe daudenez 
(Txinako esportazioak falta dira), EAEko esportazioek Europatik datozen esportazioen artean 
hartzen duten kuota hartuko dugu aztergai. 

 

13 GRAFIKOA Kluster esportatzaileen mapa

Iturria: Zerga Agentzia eta Nazio Batuak, Comtrade. Geuk egina.

Kluster horiek Orkestrak garatutako tipologiaren arabera multzokatu daitezke. Hala, kluste
rrak sailka daitezke garrantziaren arabera (EAEko esportazioetan duten pisua, biribilaren ta
mainaren bidez irudikatua), lehiatzeko kokapenaren arabera (Europatik datozen esportazioe
tan hartzen duten kuota, ardatz bertikaleko kokapena) eta dinamismoaren arabera (esportazio 
kuotaren hazkundea, ardatz horizontaleko kokapena). Hiru ezaugarri horien konbinazioak 
13 taulan azaltzen dugun tipologia sortzen du. EAEko esportazioetan duten garrantzia ikusi
rik, kluster horiei eta haietan biltzen diren jarduera ekonomikoei arreta berezia jarri behar die
gu, haien garapenerako politika egokiak ezartzeko.

15 Delgado, M., Porter, M.E., eta Stern, S. (2016). «Defining clusters of related industries», Journal of Economic 
Geography, 16. lib., 1.-38. or.

13 TAULA EAEko kluster esportatzaileen tipologia

Tipologia Esanguratsua Lehiakorra Dinamikoa Definizioa Klusterrak Jarduera nabarmenenak

Hat-trick ✓ ✓ ✓ Ongi kokatuta dago hiru adierazleetan. Automobilgintza Handitu egin da bai motor ibilgailuen fabrikazioa eta bai 
beste osagai, pieza eta osagarriena.

Petrolio eta gasaren 
ekoizpena eta garraioa

Batez ere, petrolioa fintzearen kuota handitu delako

Teknologia 
metalurgikoa

Hazkunde garrantzitsua izan da tresnen ekoizpenaren 
kuotan, baina jaitsiera txiki bat metala lantzeko makina 
erreminten ekoizpenean.

Erraldoi 
mehatxatua

✓ ✓ EAEko esportazioetan duen pisua garrantzitsua da 
eta esportazio kuotetan EAEko gainerako kluste-
rrei gailentzen zaie, baina kokapen hori mehatxu-
pean egon daiteke, ez delako kluster dinamikoene-
tako bat.

Ekoizpen teknologia eta 
makineria astuna

Lokomotoren eta tren materialaren kuota nabarmen han-
ditu da, baina behera egin du bestelako txorroten eta bal-
bulen kuotak eta jasotze eta manipulazio makineriarenak.

Metalezko oinarrizko 
manufaktura

Burdin, altzairu eta ferroaleazio produktuen fabrikazio 
kuotak behera egin du, baita hotzean tenkatzekoenak 
ere.

Bulkanizatzea eta 
materialen errekuntza

Behera egin du pneumatikoen ekoizpenaren kuotak, kau-
txuzko bestelako produktuenak eta beira laua manipulatu 
eta eraldatzearenak. Baina handitu egin da zeramikazko 
produktu erregogorrena eta beira kofadunarena.

Metalezko azken 
produktuak

Behera egin du metalezko beste produktuen fabrikazio 
kuotak eta arma eta munizioenak; handitu egin da meta-
lezko ontzi eta enbalaje arinen kuota.

Nazioko 
motorra

✓ ✓ Bere esportazio kuota EAEko handienetakoa ez 
bada ere, pisu esanguratsua du esportazioen guzti-
zkoan eta kuota hori handitzen ari da, gainera.

—

Gorabidean 
doan balioa

✓ ✓ EAEko esportazioetan pisu oso handia ez badu ere, 
bere esportazio kuota EAEko gainerako klusterrena 
baino handiagoa da eta, gainera, handitzen ari da.

Eraikuntzako 
produktuak eta 
zerbitzuak

Batez ere, kuota handitu egin delako tutu, hoditeria, profil 
kofadun eta osagarrietan.

Papera eta paketatzea Nagusiki paper eta kartoiaren ekoizpenak kuota handia 
duelako eta, gainera, pixka bat handitu delako.

Arrantza eta arrain 
produktuak

Arrain kontserben fabrikazioaren kuotak gora egin du; 
behera, ordea, arrain prozesatuaren kuotak eta itsasoko 
arrantzarenak.

Motor 
mehatxatua

✓ EAEko esportazioetan duen ez da handienetakoa, 
baina pisu esanguratsua du guztizko esportazioe-
tan. Hala ere, kokapen hori mehatxupean egon 
daiteke, ez delako kluster dinamikoenetako bat.

Argiztapena eta ekipo 
elektrikoa

Motor, sorgailu eta transformadore elektrikoen fabrikazio 
kuotek behera egin dute, baita elektrizitate banaketa eta 
kontrol tresnenek ere. Hala ere, handitu egin da beste-
lako hari eta kable elektronikoen eta elektrikoen fabrika-
zio kuota.

Balio 
mehatxatua

✓ EAEko esportazioetan duen pisua oso handia ez 
bada ere, esportazio kuotetan EAEko gainerako 
klusterrei gailentzen zaie, baina kokapen hori me-
hatxupean egon daiteke, ez delako kluster dina-
mikoenetako bat.

—

Gorabidean 
doan izarra

✓ EAEko esportazioetan duen pisua eta kuota orain-
dik ez dira oso esanguratsuak, baina interesgarria 
da kontuan hartzea, azken urtean erakutsi duen di-
namismoa dela eta.

Oinarrizko produktu 
kimikoak

Kimika organikoko oinarrizko produktuen kuota handitu 
egin da.

4.2.4 Espezializazioari lotutako adierazleen laburpena

Ekonomia eta merkataritza espezializazioaren analisiak erakutsi digu EAE espezializa-
tuta dagoela, nagusiki, Motor ibilgailuen, Metalurgia eta metalezko produktuen, Ma-
kineria eta ekipoaren eta Petrolioa fintzearen adarretan. Horrek badu nolabaiteko 
arriskua, adar horiek elkarren artean lotuta daudelako, baina, nolanahi ere, barietate 
erlazionatua dute eta saldo positibo handiak. Azpimarratzekoa da teknologia eta eska-
riaren hazkunde handiko esportazioetan eta zientzia eta teknologian intentsiboak diren 
adarretan dugun espezializazio txikia. Kontuan hartu behar da adar horiengan ez duela 
hainbesteko eraginik gorabidean doazen merkatuetako lehiak. Horrek eragina izan 
dezake EAEko RIS3aren hedapenean. Izan ere, azpimarratzekoa da hainbat adarretan 
ikusten den azpiespezializazioa: Farmazia (Biozientziak-osasunaren estrategiarako inte-
resgarria), Material eta ekipo elektronikoak (kasu honetan, nolanahi ere, merkataritza 
saldoa positiboa da) eta Informatikako eta elektronikako produktuak (garrantzitsuak 
fabrikazio aurreratuko estrategiarako). Nabarmentzekoa da, halaber, Elikaduraren ada-
rreko azpiespezializazioa, kontuan hartzekoa aukera eremu bat delako. 

4.0 Industriako EIKTei (Elektronika, Informazio eta Komunikazio Teknologiak) estu 
lotutako sektoreen azpiespezializazioa berresten da, halaber, espezializazio teknolo-
gikoa aztertuz. Izan ere, azken urteetan arindu bada ere, azpiespezializazio handia 
ikusten da Ingeniaritza elektronikoan, bereziki Material elektrikoaren eta Informa-
tika zerbitzuen adarretan aplikagarri diren patenteei dagokienez, nahiz eta nolabait 
konpentsatu Matematika eta Informatikako esparru zientifikoko espezializazioare-
kin. Biozientziak-osasunaren estrategiari dagokionez, kontrako irudia ikusten da. 
Izan ere, Biomedikuntza eta osasunaren eta Bizitza eta lurraren zientzien adarreko 
ekoizpen zientifikoan azaltzen den azpiespezializazioa neurri batean konpentsatzen 
da sektore kimikoari lotutako patenteetan (bereziki farmaziako produktuei lotuta-
koetan) ikusten den espezializazioarekin. Gainera, aurrerapausoak ikusten dira es-
trategiari horri lotutako argitalpenetan eta patenteetan. 

Bestalde, azpimarratzekoa da adar metal-mekanikoan ikusten den merkataritza es-
pezializazio handia, sektore horietan aplikagarri diren patenteetan dagoen espezia-
lizazio handiak indartzen duena. Ez da horrelakorik ikusten Motor ibilgailuen edo 
Tren materialaren kasuetan. Azken bi adar horietan, merkataritza abantailak ez ditu 
sendotzen Garraio materialari aplikatzeko patenteetako espezializazioak.

4.3 Enpresa ingurunea

Enpresa ingurunea gakoa da enpresei beren produktibitatea areagotzea eta 
nazioarteko merkatuetan eraginkortasunez lehiatzea ahalbidetuko dieten 
baldintzak eskainiko dizkielako. 14 taulan laburbildu dugu EAEren egoera adierazle 
horietan. Ikus daitekeenez, nahiz eta aurreko urtearekiko bilakaera, termino 
absolutuetan, positiboa izan den adierazle askotan, termino erlatiboetan bilakaera 
nagusiki negatiboa da, eta atzera egin da (gutxi bada ere) ia sailkapen guztietan. 
Jarraian, adierazle bakoitzaren egoera eta bilakaera azalduko dugu, azken urtean 
eta, 14 grafikoan ikus daitekeen bezala, aurreko urteetan. Adierazleen lehenengo 
multzoak lurraldeak dituen baliabide pertsonalekin zerikusia duten alderdiei egiten 
die erreferentzia. Zientzian eta teknologian aritzen diren giza baliabideetan, EAE 
ongi kokatuta dago, gainerako autonomia erkidegoekin alderatuta. Gainera, azken 
urtean adierazle horrek gora egin du pixka bat. Europako eskualdeen multzoarekin 
alderatuta, erdian kokatzen da eta erreferentziazko eskualdeekin alderatuta, 
berriz, beherago (kokapen ertain-baxua du). Azken urteetan, adierazle horren 

Erreferentziazko 
eskualdeekin 
alderatuta, EAE 
egoera ertain-
baxuan dago 
zientzia eta 
teknologiako giza 
baliabideetan

balioak nahiko egonkorrak izan dira, Europako eta erreferentziazko eskualdeen 
batezbestekoaren azpitik egon dira 2011z geroztik, eta Alemaniatik urrun.

25 eta 64 urte arteko biztanleria hartuta, haren prestakuntza maila oso gutxi aldatzen da 
urte batetik bestera, heziketa arautuaren adina gainditu delako. Pixka bat handitu dai-
teke, multzo horretara iristen diren gazteek multzoa uzten duten adinekoek baino pres-
takuntza handiagoa dutelako. Adin tarte handieneko herritarrek prestakuntza maila 
txikiagoa dutenez (Europako beste eskualde batzuekin eta, bereziki, erreferentziazko es-
kualdeekin alderatuta), enpresa inguruneko adierazle honetan du kokapenik okerrena 
EAEk bai Europako eskualdeekin alderatzen dugunean eta bai erreferentziazko eskual-
deekin alderatzen dugunean. Hala ere, Espainiarekin alderatuta, oso toki onean dagoela 
esan dezakegu. Hala eta guztiz ere, adin tarte handieneko herritarrek prestakuntza mai-
lan dituzten gabeziak herritar gazteenek duten prestakuntza mailarekin konpentsatzen 
ari dira, bereziki hirugarren mailako hezkuntzari dagokionez. Hala, nahiz eta adierazle 
horren balioa azken urtean pixka bat jaitsi eta, horrenbestez, Europako eskualdeen sail-
kapenean atzera egin (eta 50. tokitik behera gelditu), oraindik ere nahiko ongi kokatuta 
dago erreferentziazko eskualdeekin eta Espainiako autonomia erkidegoekin alderatuta, 
eta bilakaeraren grafikoan aztertutako lurralde guztien gainetik dago.

Lanbide heziketan, hirugarren mailako hezkuntzan baino egoera kaskarragoa dugu 
eta azken urtean, jaitsi egin da bai aldagai horren balioa eta bai sailkapeneko to-
kia. Hala ere, toki ertain-altuetan dago Europako eskualdeekin eta Espainiako auto-
nomia erkidegoekin alderatzerakoan, eta tartekoan, erreferentziazko eskualdeekin 
alderatzerakoan. Azpimarratzekoa da, hala ere, ehunekoa Alemaniako batezbeste-
koaren gainetik gelditzen dela.

14 TAULA EAEren egoera enpresa inguruneari lotutako adierazleetan

Adierazlea

Balioak

Sailkapena, alderatuta…

Europako 
eskualdeen 

multzoarekin

erreferentziazko 
eskualdeekin

Espainiako 
autonomia 

erkidegoekin

Berriena
Urte 1 

lehenago
Berriena Δ Berriena Δ Berriena Δ

Zientzia eta teknologiako giza baliabideak (2017) 18,9 18,7 109 –1 23 2 2 0

Goreneko 2. hezkuntza edo hirugarren hezkuntza 
duen 25-64 urte arteko biztanleria (2017) (*)

71,2 70,5 154 –1 28 0 2 0

Hirugarren mailako hezkuntzako ikasleak (2016) (*) 72,1 72,6 51 –4 4 –1 5 –1

Lanbide heziketako ikasleak (2016) 26,0 27,6 86 –15 13 –2 5 –1

Etengabeko prestakuntzan parte hartzen duen 
25-64 urte arteko biztanleria (2017) (*)

13,2 11,7 69 10 22 4 1 1

I+Gko langileak antolakunde publikoetan (2015) 0,60 0,60 72 –4 11 –1 6 2

I+Gko gastu publikoa (2015) 0,49 0,51 113 –8 17 0 8 –2

I+Gko langileria guztira (2015) 2,02 2,06 16 –1 4 –1 1 0

I+Gko gastua guztira (2015) 1,91 2,04 50 –4 12 –1 1 0

Banda zabalerarako sarbidea duten familiak (2017) 86,0 82,0 74 7 21 0 5 –1

Internet bidezko merkataritza (2017) 53,0 52,0 110 –13 31 –3 7 –5

Iturria: Eurostat. Geuk egina.

Oharra: Ranking-ak egiteko, Europako 218 eskualdeak hartu ditugu (daturik ez zegoenean izan ezik -*217-), EAE eta erreferentziazko 30 eskualdeen 
multzoa, eta 19 autonomia erkidegoak.

EAE biztanleriaren 
gaikuntzan zuen 

hezkuntzako 
ikasleen ehuneko 
handiari esker

Etengabeko prestakuntzan, alegia, gaitasunak eskuratzen jarraitzeko beharrezkoa den 
horretan, parte hartzen duen biztanleriari dagokionez, azpimarratzekoa da EAE toki 
onean dagoela bai Espainiarekin alderatuta eta bai Europarekin alderatuta. Gainera, 
azken urteetan bilakaera positiboa izan da. Bilakaera ona izan arren, erreferentziazko 
eskualdeekin alderatuta, EAE sailkapeneko toki ertain-baxuetan dago. Beraz, EAEren 
antzeko egiturazko ezaugarriak dituzten eskualde horiekin ahultasun erlatibo bat 
dugula esan dezakegu. Gainera, ahultasun hori azken urteetan mantendu egin da.16 

14 GRAFIKOA Enpresen inguruneari lotutako adierazleen bilakaera

16 14. grafikoetik ondoriozta badaiteke ere 2013an hasi zela, lehentxeago hasi zen, urte horretan erreferentziazko 
eskualdeen segidan ikusten den jauzia Frantziako eskualdeetan aldagai hori kalkulatzeko metodologia aldatzea-
ren ondorio baita, eta eskualde horietako asko daude erreferentziazko taldean. 

14 GRAFIKOA (jarraipena) Enpresen inguruneari lotutako adierazleen bilakaera

Iturria: Eurostat. Geuk egina.

Enpresa ingurunearen barruan, bigarren adierazle multzoak I+Gko gaitasun publi-
koak (alegia, gobernuarenak eta unibertsitateenak) eta guztizkoak (enpresa sekto-
rekoak ere erantsita) neurtzen ditu. Hain zuzen ere, guztizko gaitasunak enpresen 
portaera aztertzerakoan deskribatu ditugu jada. Biak batzen dira, zentro teknologi-
koen eta lankidetzako ikerketa zentroen I+Gko inbertsioa pribatutzat hartzeak sor-
tzen duen bihurdura saihesteko. Horrek azaltzen du I+Gko gastuaren eta langileen 
kokapen erlatiboak guztizkoen azpitik gelditzea. 14 taulan ikus daiteke, 2015eko 
datuak erabilita, I+Gko langile publikoen adierazleak izan ezik (konstantea da adie-
razle hori), gainerako hiru adierazleek behera egin zutela termino absolutuetan. 
Gainera, lurralde guztiekin alderatuz gero, sailkapenean berdin daude edo atzera 
egin dute. 14 grafikoak hurrengo urtean gertatu zena ikusteko aukera ematen du: 
I+Gko langileen adierazleak gora egin zuen eta gainerako hiru adierazleek, berriz, 
behera. 

I+Gko jarduera uzkurtu bazen ere, I+Gren efizientzia edo produktibitatea handitu 
egin zen eta hori positiboa da, noski. Baina are positiboagoa izango zen I+Gren pro-
duktibitatea ekonomialariek produktibitatearen hazkunde pasibo deitzen dutena-
ren ondorio izan ordez (hau da, izendatzailea: I+Gko jarduera, asko jaisteak eragiten 
dituen hazkundeen ondorio) hazkunde aktiboen ondorio izango balitz (hau da, zen-
bakitzailea edo berrikuntzaren outputa handitzearen ondorio: patenteak, produktu 
berriak…). I+Gko gastuaren murrizketa gertatu da, besteak beste, I+G egiten duten 
enpresen kopuruak behera egin duelako (normalean, I+G noizik behin eta ez hain 
modu sistematikoan egiten zuten enpresen eraginez). Horrela, gelditzen diren en-
presak efizienteagoak dira. Baina, bide horretatik, etorkizuneko I+Gren hazkunde-
rako oinarria txikitu egiten da. Hori bereziki I+Gko guztizko gastuari lotutako adie-
razleetan gertatzen da. I+Gko gastu publikoa Europako batezbestekoaren azpitik 
geratzen ari da 2015az geroztik: urte askotan Europako batezbestekoaren gainetik 
egon den arren, azken bi urteetan behera egin du eta Europan, berriz, gora.

I+Gko jarduerak 

2 LAUKIA Euskal Autonomia Erkidegoko ekonomiaren eta gizartearen digitalizazioari buruzko 
txostenaren (DESI txostenaren) ondorio nagusiak

Enpresa ingurunearen adierazleen ildo beretik, Orkestrak txosten bat prestatu du EAEko ekonomiaren eta gizartearen 
digitalizazioaren inguruan. Digitalizazio hori DESI adierazlearen bidez neurtu dugu (Digital Economy and Society In
dex). Adierazle horrek 5 dimentsio hartzen ditu barne: konektagarritasuna, giza kapitala, interneten erabilera, enpresetan 
teknologiaren integrazioa eta zerbitzu publiko digitalak. Europako eskualdeetarako datu eskuragarririk ez dagoenez, al
derapena herrialdeekin egiten da. Hortaz, kontuan hartu behar da herrialdeen barruan alde handiak daudela, baina alde 
horiek ezkutuan geratzen direla batezbesteko orokorra hartzen dugunean.

Euskal Autonomia Erkidegoa Europako liderrengana hurbiltzen ari da, nagusiki konektagarritasun handia duelako, giza 
kapitalaren maila ona eta teknologia negozioetan eta administrazio publikoan egoki txertatuta dagoelako. Aitzitik, EAE
ko etxeen digitalizazio maila Europakoena baino txikiagoa da.  

15 GRAFIKOA Ekonomia eta Gizarte Digitaleko Indizea, Digital Economy and Society Index, DESI 2017

Konektagarritasuna Giza kapitala Interneten erabilera

Teknologiaren integrazioa Zerbitzu publiko digitalak EB-28 

Etxeen digitalizazio maila etorkizunean handitu daiteke, prestazio handiko komunikazio azpiegiturek, bereziki abiadu
rari dagokionez, gero eta zerbitzu digital sofistikatuagoak eskaintzeko aukera ematen baitute. Gainera, herritar gehienek 
eguneroko bizitzan moldatzeko trebetasun digitalak badituzte.

Etxeetan interneten erabilerak erakusten duen ahultasuna ez da enpresetan ikusten. Izan ere, enpresak teknologia abia
dura egokian joan dira txertatzen. Gainera, teknologia berrienetako batzuen erabileran sofistikazio handiagoa ikusten 
da. Hala ere, mugak ikusten dira merkataritza elektronikoan, bai kanal digital berrien bidezko merkaturatze mailan eta 
bai fakturazioan eta Europako barne merkatuarekiko irekitze mailan duen eraginean. Hori izan daiteke EAEko etxeetan 
merkataritza eragiketa elektronikoen erabilera txikiagoaren arrazoia. Horretaz gainera, enpresen digitalizazioa baldintza
tu dezaketen inguruneko elementuei dagokienez, zerbitzu digitalak garatzeko IKTetako espezialisten falta ikusten da.

Administrazio publikoei dagokienez, digitalizazio prozesuan daude: zerbitzu publiko digitalen eskaintza zabala da, arlo 
askotako zerbitzuak eskaintzen baitira eta erraztasun handiak baitaude zerbitzua emateko orduan. Datuen irekitzea ere 
egoki garatu da. 

Baina zerbitzu digital horien kalitateak ez du ekarri herritarrek zerbitzu publikoak gehiago erabiltzea.

Iturria: Zubillaga Rego, Agustin (2018) Economía y sociedad digitales en el País Vasco. Orkestraren Koadernoak

Azkenik, 14 taulan interneten erabilerari lotutako bi adierazle erantsi ditugu, eska-
riaren sofistikazioa aztertzera hurbiltzeko. Banda zabalerako sarbidea duten fami-
lien adierazlea handituz joan da, azken urtean ez ezik, baita aurreko urteetan ere. 
Hori lortzeko funtsezkoa izan da azpiegituraren zabalkundea: ia etxe guztietara iris-
ten da, nahiz eta denek ez kontratatu. Horregatik, EAE, nahiz eta zabalkunde tek-
nikoa eduki, erdiko postuetan dago, Interneten erabileran. Argiago ikus dezakegu 
hori, internet bidezko merkataritza aztertuta. Hain zuzen ere, adierazle horretan 
EAE erreferentziazko eskualdeen multzoaren azken postuetan dago eta Europako 
batezbestekoaren azpitik. Etxeen interneteko erabileran dugun ahultasun erlatiboa 
berresten da EAEko ekonomiaren eta gizartearen digitalizazioari buruz egin dugun 
analisi zabalagoan, 2 laukian.

Inguruneko adierazleei dagokienez, ondoriozta dezakegu EAEk biztanleria osoa-
ren gaikuntzan (stock adierazlea izanik, gutxi aldatzen da urte batetik bestera) zuen 
ahultasun erlatiboa zuzentze bidean dagoela, etengabeko prestakuntzaren bidez 
herritarren heziketa hobetzen jarraitzen dela (baina erreferentziazko eskualdeetan 
baino gutxiago) eta, bereziki, hirugarren mailako hezkuntzako ikasleen ehunekoa 
handia dela. Lanbide heziketan, azpimarratzekoa da ikasleen ehunekoa Alemania-
koa baino handiagoa dela, nahiz eta azken urtean behera egin duen. Horren on-
dorioz, sailkapenetan toki ertain-altuetan edo ertainetan gelditzen da. Berrikuntza 
adierazleek inputak uzkurtu direla erakusten dute, baina, aurreikuspenen arabera, 
azken urtean egoera hori zuzendu egingo litzateke. Uzkurtze horrek efizientziaren 
hazkunde pasiboa ekarri du; arriskuan jar dezake, ordea, etorkizuneko I+Garen haz-
kunde oinarria. Azkenik, digitalizazioari lotutako adierazleek erakusten digute he-
rrialdeko gaitasunek (konektagarritasunari eta giza kapitalari lotuta) aukera ematen 
diotela EAEri Europako herrialde liderretatik hurbil kokatzeko (hala ere, datuek ez 
dute aukerarik ematen herrialde bakoitzean eskualdeen artean egon daitezkeen al-
deak aztertzeko). Nolanahi ere, gabeziak ikusten dira etxeen interneteko erabilera 
mailan eta, beharbada, zerbitzu digitalak garatzeko IKTetako espezialistak falta dira

Digitalizazio 
gaitasunei 
dagokienez, EAE 
Europako herrialde 
liderretatik hurbil 
dago, baina 
hutsuneak ikusten 
dira Interneten 
etxeetako 

ziur aski, IKTetako 
espezialista 
gutxiegi ditugu 
zerbitzu digitalak 
garatzeko

Oinarriak emanda dauden edo oso mantso aldatzen diren egiturazko ezaugarriak dira, 
baina lehiakortasunean eragina dute. Elementu hauek erabili dira Euskal Autonomia 
Erkidegoaren antzeko egitura duten erreferentziazko eskualdeak identifikatzeko. Ja-
rraian, egiturazko elementuei dagokienez, EAEk dituen ezaugarriak azalduko ditugu, 
EAE eta erreferentziazko eskualdeen multzoaren batezbestekoarekin eta EB-28ko es-
kualdeen batezbestekoarekin alderatuta. Horrek aukera emango digu politika publiko 
egokiak diseinatzeko baliagarriak izan daitezkeen ezaugarri bereziak nabarmentzeko.

5.1  Geografiari eta demografiari lotutako egiturazko 
baldintzatzaileak

15 taulak egiturazko baldintzen barruan, geografiari, demografiari eta hezkun-
tzari lotutako adierazleen analisi alderatua erakusten digu. Erreferentziazko 
eskualdeen ezaugarrietako bat da EB-28ko batezbestekoak baino biztanleria 

15 TAULA Geografiari eta demografiari lotutako adierazleak, egiturazko baldintzen erakusle

EAE
Erreferentziazko 

eskualdeak
EB-28

Biztanleria (pertsonak) (2017) 2.164.066 2.867.260 2.350.431

Zahartze indizea (2017) 1,52 1,25 1,29

Urbanizazio maila (1-6) (2011) 5,00 4,61 4,20

Irisgarritasun indizea (2010) 27.581 43.434 38.352

Biztanleko BEG, Nekazaritza eta arrantza, Erauzketa 
eta Energia eta uraren sektoreetan (€) (2015)

1.230 1.438 1.401

Goi mailako bigarren edo hirugarren hezkuntzarik ga-
beko biztanleria (%) (2016)

29,50 23,30 24,21

Iturria: Eurostat eta Europako Batzordea (Knowledge Centre for Territorial Policies). Geuk egina.

Oharra: Urbanizazio maila eskala honekin neurtzen da: 1 = landa inguruko eskualdeak, urrun daudenak; 2 = landa 
inguruko eskualdeak, baina hirietatik hurbil daudenak; 3 = erdibideko eskualdeak, urrun daudenak; 4 = erdibideko 
eskualdeak, baina hirietatik hurbil daudenak; 5 = eskualde hiritarrak, herrialdearen hiriburua hartzen ez dutenak; 
6 = herrialdeko hiriburua harten duten eskualdeak.

handiagoa dutela eta zahartze adierazlea, berriz, txikixeagoa. Gainera, urbani-
zatuagoak daude eta irisgarriagoak dira. Batezbestekoaren gainetik daude natur 
baliabideen eskuragarritasun eta ustiapenari begiratuta ere. Literaturari jarraituz, 
Nekazaritza eta arrantza, Erauzketak eta Energia eta ura sektoreetako biztanleko 
Balio Erantsi Gordina batuz egin dugu hurbilketa hori. Azkenik, bigarren hezkun-
tzako edo goragoko titulu bat lortu ez duen biztanleriaren ehunekoa Europako 
batezbestekotik hurbil dago. EAEk antz handiagoa du EB-28arekin erreferen-
tziazko eskualdeekin baino. Izan ere, eskualde horiekiko desberdintasun nabar-
menak ditu hainbat adierazletan: biztanleria txikiagoa da, zaharragoa, irisgarri-
tasuna ere txikiagoa da, natur baliabide gutxiago ditu eta prestakuntza maila 
txikiko biztanleriaren ehunekoa txikiagoa da. Erreferentziazko eskualdeekin bat 
dator urbanizazioan, bietan handia baita. Gainera, EAEn eskualde horietan baino 
handiagoa da. Nolanahi ere, aldeak txikiak dira eta berdindu egiten dira, es-
kualde horiekiko hurbilago baitago beste multzo batzuetako adierazleetan. Adie-
razle horiek, zalantzarik gabe, askoz ere garrantzitsuagoak dira lehiakortasunean 
duten eragina ikusteko orduan. 

5.2  Zientzia eta teknologiari lotutako egiturazko 
baldintzatzaileak

16 taulako adierazleek lurraldeen arteko alderapena erakusten dute, espezializa-
zio zientifiko eta teknologikoko esparruetan. Hauek espezializazioaren atalean 
xehetasunez aztertu dira. Argitalpenei dagokienez, ikus daiteke erreferentziazko 
eskualdeek eta EB-28ak antzeko espezializazioa dutela. EAEk antzekotasunak ditu 
erreferentziazko eskualdeekin, argitalpenen ehuneko handiagoa baitu Matema-
tikan eta informatikan, Zientzia fisikoetan eta ingeniaritzan; eta Gizarte eta giza 
zientzietan. Ehunekoak txikiagoak dira, berriz, Biomedikuntzan eta osasunean eta 
Bizitzaren eta lurraren zientzietan. Erreferentziazko eskualdeen eta EB-28aren ar-
teko aldeak txikiak dira, kasu guztietan. EAEri dagokionez, azpimarratzekoa da 
Zientzia fisikoetan eta ingeniaritzan duen espezializazio handia eta Biomedikun-
tzan eta osasunean duen azpiespezializazioa (EB-28rekin eta erreferentziazko es-
kualdeekin alderatuta).17

EAEko eta erreferentziazko eskualdeetako espezializazio teknologikoan ikusten da 
bietan espezializazioa txikiagoa dela (Europako batezbestekoarekin alderatuta) in-
geniaritza elektronikoko patenteetan eta handiagoa, berriz, ingeniaritza mekani-
koan. Azpiespezializazio eta gainespezializazio hori nabarmenagoa da, gainera, 
EAEn. Beste espezializazio esparru batzuk antzekoak dira lurralde guztietan. Era be-
rean, EAE bat dator erreferentziazko eskualdeekin, patenteen dibertsifikazioaren ar-
loan, Europako batezbestekoarekin alderatuta. Izan ere, patenteen kontzentrazio 
indizea EB-28koa baino txikiagoa da.

17 4.2.1 atalean ikusi den bezala, baliteke espezializazio horrek alborapenen bat izatea, ez baititu kontuan hartzen 
ez unibertsitate pribatuen argitalpenak eta ez unibertsitateaz bestelako eragileenak. 

16 TAULA Zientzia eta teknologiako espezializazioko adierazleak, egiturazko baldintzen erakusle

EAE
Erreferentziazko 

eskualdeak
EB-28

Argitalpenak, 
eremuen  
arabera

Biomedikuntza eta osasuna (%) (2013-2016) 21,55 37,02 38,49

Bizitzaren eta lurraren zientziak (%) (2013-2016) 14,01 14,32 15,52

Matematika eta informatika (%) (2013-2016) 10,48 9,67 9,62

Zientzia fisikoak eta ingeniaritza (%) (2013-2016) 43,66 29,46 27,96

Gizarte eta giza zientziak (%) (2013-2016) 10,29 9,52 8,41

PCT patenteak, 
eremu  
teknologikoen 
arabera

Kimika (%) (2012-2015) 25,94 24,62 25,89

Ingeniaritza elektronikoa (%) (2012-2015) 10,57 16,48 19,78

Tresnak (%) (2012-2015) 14,41 14,61 13,78

Ingeniaritza mekanikoa (%) (2012-2015) 37,67 33,21 29,21

Bestelakoak (%) (2012-2015) 11,41 11,08 11,33

Patenteen Gini kontzentrazio indizea (0-1)  
(2012-2015)

0,42 0,49 0,55

Iturria: Leiden-eko Unibertsitatea eta ELGEko REGPAT datu basea. Geuk egina.

Oharra: EB-28ko ehunekoetatik kanpo gelditzen dira argitalpenik ez duten eskualdeak. Giniren kontzentrazio indi-
zea 35 teknologia esparrutako PCT patenteen banaketa abiapuntu hartuta kalkulatzen da.

17 TAULA Ekonomiaren eta industriaren sektore osaeraren adierazleak, egiturazko 
baldintzen erakusle

EAE Erreferentziazko 
eskualdeak

EB-28

Enplegua, enpresa 
sektore handien  
arabera

Nekazaritza eta arrantza (%) (2017) 1,39 3,13 5,84

Industria (%) (2017) 22,30 17,07 16,98

Eraikuntza (%) (2017) 5,47 6,84 6,74

Merkataritza, garraioa eta ostalaritza  
(%) (2017)

23,83 23,95 24,67

Enpresa zerbitzu aurreratuak (%) (2017) 16,23 14,87 14,04

Bestelako zerbitzuak (%) (2017) 7,95 5,52 5,08

Industria enple-
gua, adar handien  
arabera

Erauzketa (%) (2016) 0,51 1,08 2,71

Elikagaiak eta edariak (%) (2016) 6,09 14,21 16,57

Oihalgintza, jantzigintza, larrua  
eta oinetakoak (%) (2016)

0,63 3,18 5,50

Zura, papera eta arte grafikoak (%) (2016) 5,46 6,46 7,46

Kimika (%) (2016) 9,80 10,30 9,49

Metalezkoa ez den industria (%) (2016) 2,06 3,45 4,01

Metalurgia (%) (2016) 22,39 13,83 12,52

Material elektrikoa eta elektronikoa  
(%) (2016)

7,07 7,77 6,47

Makineria (%) (2016) 13,15 9,38 6,73

Garraio materiala (%) (2016) 20,08 12,79 9,27

Bestelako manufakturak (%) (2016) 7,45 10,02 10,14

Energia eta ura (%) (2016) 0,55 0,80 1,94

5 sektoretako kontzentrazio indizea (2016) 40,14 41,90 43,50

Iturria: Eurostat. Geuk egina.

5.3 Sektore egiturari lotutako egiturazko baldintzatzaileak

Sektore egiturari dagokionez (ikus 17. taula), bai erreferentziazko eskualdeek eta 
bai EAEk pisu txikiagoa dute lehenengo sektorean; hori are nabarmenagoa da 
EAEn, enplegua industrian nabarmen kontzentratzen baita. Beste sektore handie-
tan, aldeak ez dira hain esanguratsuak. Industria enplegua adar handietan nola 
banatzen den aztertuta ikus daiteke, argi eta garbi, erreferentziazko eskualdeen 
eta EAEren arteko antzekotasuna. Izan ere, erreferentziazko eskualdeetan pisu 
handiagoa duten sektore guztiek ere pisu handiagoa dute EAEn, eta alderantziz. 
EAEri dagokionez, muturragokoa da Elikagaien eta edarien, Oihalgintza eta oine-
takoen, eta Bestelako manufakturaren sektoreen pisu txikiagoa. Hori konpentsa-
tzeko, handiagoa da Metalurgiaren, Makineriaren eta Garraio materialaren sekto-
reen presentzia. Presentzia handieneko bost industria sektoreetako enpleguaren 
kontzentrazio indizeari dagokionez, EAE eta erreferentziazko eskualdeak bat da-
tor, kontzentrazio txikiagoa dute guztiek.

5.4  Enpresen tamainari eta kanpo irekitzeari lotutako 
egiturazko baldintzatzaileak

Garapenaren analisiek egiturazko beste bi baldintzatzaile garrantzitsu ere aztertu 
ohi dituzte: enpresen tamaina eta irekitze maila. Enpresen tamainari dagokionez, 
18  taulatik ondoriozta daiteke bai EB-28an eta bai erreferentziazko eskualdeetan 
manufakturako enpresaren tamaina zerbitzuetako enpresaren tamainaren halako 
hiru dela. Bi kasuetan, handiagoa da erreferentziazko eskualdeetako enpresen ta-
maina. EAEk eta erreferentziako eskualdeen taldeak manufakturako enpresen ta-
maina handiagoa dute, EBko batezbestekoarekin alderatuta. Baina zerbitzu enpre-
setan, biak daude EBko batezbestekoaren azpitik.

Irekitze tasari dagokionez, datu horiek eskualde guztietan alderatu ahal izateko 
PBL Netherlands Environmental Assessment Agency agentziak Europako eskual-
deen arteko merkataritzarako egin zituen zenbatespenak erabili ditugu, JRCren 
RIS3 plataformak argitaratuak18. Bai EAEk eta bai erreferentziazko eskualdeek 
ekoizten dutenaren proportzio handiagoa saltzen dute eskualde bereko barne 
merkatuan eta, horrenbestez, proportzio txikiagoa herrialdearen gainerako es-
kualdeetan, EBko gainerako herrialdeetan eta munduko gainerako herrialdee-
tan. Zehazki, atzerriko salmentak, batez beste, guztizkoaren % 18 dira EB-28an; 
% 14, erreferentziazko eskualdeetan; eta % 12, EAEn. Kasu guztietan, kanpoko 
salmenta horien helburu nagusiak Europar Batasuneko herrialdeak dira, EBz kan-
poko herrialdeekin alderatuta. Baina Europar Batasunaren nagusitasuna txikixea-
goa da EAEko eta erreferentziazko eskualdeetako kanpo merkataritzan.

18 Ikus http://s3platform.jrc.ec.europa.eu/s3-trade-tool. Zenbatespen horiek eskuragarri dauden berrienak dira eta, 
egiturazko izaera izanik, ziur aski ez ziren asko aldatuko.

Lehenengo 
sektorearen 
pisu txikiagoa 
eta enpleguak 
industrian 
erakusten duen 
kontzentrazio 
handiagoa 
nabarmenagoak 
dira EAEn 
erreferentziazko 
eskualdeetan baino

Bai EAEk eta bai 
erreferentziazko 
eskualdeek 
manufakturako 
enpresen 
batezbesteko 
tamaina handiagoa 
dute eta salmenta 
gehiago egiten 
dituzte eskualdean 
bertan



45

Oinarriak

18 TAULA Enpresen tamainaren eta kanpoko irekitzearen adierazleak, egiturazko baldintzen 
erakusle

EAE
Erreferentziazko 

eskualdeak
EB-28

Manufakturako enpresen tamaina (2015) 17,15 18,22 14,42

Zerbitzuetako enpresen tamaina (2015) 4,40 5,94 4,90

Eskualde bereko salmentak (%) (2010) 79,44 80,49 73,75

Herrialdeko gainerako eskualdeetako salmentak (%) (2010) 8,23 5,18 10,91

EBko gainerako herrialdeetako salmentak (%) (2010) 6,94 7,69 11,15

Munduko gainerako herrialdeetako salmentak (%) (2010) 5,39 6,65 7,19

Iturria: Eurostat eta JRC-EU trade. Geuk egina.

5.5 Gobernantzari lotutako egiturazko baldintzatzaileak

Azkenik, gobernantzari lotutako hainbat elementu ere garapenerako egiturazko 
baldintzatzat har ditzakegu. 19 taulan jasotako elementuetatik lehenengoa eskual-
deko sektore publikoaren tamaina da. EAEn, sektore publikoaren tamaina Europako 
batezbestekoa baino txikiagoa da; kontrakoa gertatzen da, aldiz, erreferentziazko 
eskualdeetan. Aitzitik, deszentralizazio maila, alegia, nazioz azpiko gobernuek poli-
tikak ezartzeko duten gaitasuna, bai EAEn eta bai erreferentziazko eskualdeetan Eu-
ropako batezbestekoan baino handiagoa da, bereziki EAEn. Erakunde horien kalita-
tean ere bat datoz EAE eta erreferentziazko lurraldeak. Izan ere, eta bereziki EAEn, 
Europako batezbestekoaren gainetik daude.

19 TAULA Gobernantzari lotutako adierazleak, egiturazko baldintzen erakusle

EAE
Erreferentziazko 

eskualdeak
EB-28

Administrazio Publikoko enplegua (%) (2017) 22,83 27,96 25,67

Deszentralizazio indizea (0-100) (2009) 66,00 50,10 47,29

Gobernuaren kalitatea (2017) 0,80 0,63 –0,03

Iturria: Eurostat, BAK Basel Economics eta Europako Batzordea. Geuk egina.

5.6 Egiturazko baldintzatzaileen laburpena

Laburbilduz, ondoriozta dezakegu EAEk antz handiagoa duela erreferentziazko es-
kualdeekin Europako eskualdeen batezbestekoarekin baino, egiturazko baldintzei 
begiratuta. Hortaz, erreferentziazko eskualdeak alderatzeko multzo egokia dira. 
Noski, esparru batzuetan besteetan baino handiagoak dira antzekotasunak. Alder-
dik handienak baldintza geo-demografikoetan aurkituko ditugu. Antzekotasuna 
handiagoa da sektore egiturari begiratzen diogunean, bereziki industria adarretan 
(nahiz eta EAEn sektore astunen garrantzia handiagoa izan), manufakturako en-
presen batez besteko tamaina handiagoan eta espezializazio zientifikoan (zientzia 

fisikoak eta ingeniaritza) zein teknologikoan (ingeniaritza mekanikoa). Eskualde 
berean egiten diren salmentak ere Europako batezbestekoaren gainetik daude bi 
kasuetan, eta Europar Batasunaz kanpoko merkatuak bilatzeko joera handixeagoa 
da. Azkenik, politikak ezartzeko orduan ezaugarri nabarmen eta garrantzitsu bat da 
deszentralizazio maila handiagoa dela eta erakunde publikoen kalitatea hobea, Eu-
ropako batezbestekoarekin alderatuta.

Txosten honen azterketatik ateratzen dugun irudi orokorra da Euskal Autonomia Er-
kidegoko ekonomiak hobetzen jarraitzen duela, esparru ugaritan, Europako beste 
eskualde batzuekin alderatuta. Gainera, herritarrentzat emaitzak lortzen ditu, eko-
nomia eta gizarte ongizatearen ikuspegitik. Izan ere, helburua ez da aberastasuna 
sortzea soilik, baizik eta desberdintasun eta pobrezia maila txikiei eta ongizatearen 
hautemate sendoari eustea. Hain zuzen ere, gizarte emaitza horien bilakaera onak 
erakusten digu ekonomiaren susperraldia nahiko inklusiboa izaten ari dela eta, orain 
arte, behintzat, Lehiakortasunari buruzko 2015eko Txostenean aipatzen zen «gara-
pen duala» saihesten ari garela. Bestalde, garrantzitsua da kontuan hartzea azken 
emaitzen irudi hori testuinguru jakin batean lortzen dela: azken urteetan, ekonomia 
ingurunea aldekoa izan da, eta horrek, ziur aski, bestelako errealitate batzuk utziko 
ditu ezkutuan.

Hala, esparru gako batzuetan emaitzak zehaztasun gehiagoz aztertuz gero, irudi 
osoagoa lortu ahal izango genuke. Zehazki, ekonomia ongizatea neurtzeko modu-
rik egokiena etxeek kontsumitzeko, inbertitzeko edo aurrezteko erabilgarri duten 
errenta dela jakinik, azterketa sakonago bat behar da ikusteko zein faktorek erago-
tzi duten etxeetako errenta erabilgarria biztanleko BPGren proportzio berean handi-
tzea. Bestalde, garrantzitsua da ongizatea ebaluatzeko adierazle multzo zabalagoa 
erabiltzea, esate baterako, Garapen Iraunkorreko Helburuekin lotutakoak edo Gi-
zarte Aurrerapeneko Indizean kontuan hartzen direnak. Eta oraindik ez diogu heldu 
ekoizpenaren hazkundeak natur baliabideetan eta ingurumenean duen eragina 
neurtzeko erronkari.

Lurralde bat lehiakorra izango da soilik lehiakortasun hori denboran iraunkorra 
bada eta ingurumenean duen eragin negatiboak ez baditu zalantzan jartzen ez 
etorkizuneko hazkundea eta ez pertsonen ongizatea.

Zenbaki handien atzean ezkutatzen diren askotariko errealitateei dagokienez, lan-
gabeziari begiratuta —eta horixe da Euskal Autonomia Erkidegoan kezka nagusie-
tako bat—, Txostenak ondorio kontrajarriak eskaintzen dizkigu. Estatistikek langa-
bezia mailak behera egin duela erakusten digute, baina, hala eta guztiz ere, EAE ez 
dago toki onean, Europako beste eskualdeekin alderatuta, enplegua eta langabezia 
adierazleetan. Argi eta garbi, oraindik ere gizarteko hainbat sektore aktibo bihur-
tzeko eta enplegua sortzeko tartea badugu, bereziki emakumeen eta gazteen en-
plegua. Nolanahi ere, helburua ez da enplegua sortzea soilik, baizik eta enplegu 

6

hori kalitatezkoa izatea, ordainsari eta egonkortasun egokia ematea, eta, gainera, 
lana eta norberaren bizitza bateratzeko aukera ematea. Joerek erakusten digute 
etorkizunean automatizazioa handitu egingo dela eta lan prekarietatea ere bai. 
Hain zuzen ere, prekarietatea sistemikoa bihurtuko da, ekoizpen eta lan harremane-
tako modu berrien eraginez. Eta horrek etorkizuneko ikerketa eta analisietarako lan 
ildo garrantzitsu bat irekitzen digu. Beharrezkoa da enpleguaren jokaleku berrien 
ezaugarriak sakon aztertzea, kalitatezko enplegua sortzeko baldintzak sortzeko eta, 
ingurune aldakor honetan, gaikuntza egokia bermatzeko gai izan gaitezen. Horrek 
lagunduko du, lanari dagokionez, orain artekoaz bestelako etorkizun bat aurrean 
duten pertsonen ongizatea ziurtatzeko neurriak hartzen, hezkuntza erakundeen, 
enpresen eta gobernuaren arteko lankidetza estrategikoagoa bideratuz. 

Azken emaitzak, oro har, positiboak badira ere, konplazentzia saihestu behar dugu 
eta lurralde lehiakortasunaren baldintzatzaileetan ikusten diren ahultasunak hobe-
tzeko lan egiten jarraitu. Horrek garrantzi berezia du azken urteetan aztertu ditu-
gun adierazleek, Europan, behintzat, zikloa alde izan dutelako, baina, erdi epera, 
ziurtasun eza handiagoa izango dela aurreikusten delako. Hala, Txostenak oharta-
razten digu EAEko esportazioen azken urteetako portaera onak, ziur aski, zerikusi-
rik izango duela, neurri batean behintzat, euskal ekonomia ziklo ekonomikoarekiko 
mendekotasun handiagoa duten sektoreetan espezializatuta egotearekin. Interes ta-
sen eta energiaren prezioen beherakadak eta diruaren balio galerak eragin dituen 
aldeko atze haizeak moteldu ahala, desazelerazio bat espero da. Eta horrek eragin 
handia izan dezake, bereziki Euskal Autonomia Erkidegoan, Europako batezbeste-
koarekin alderatuta, zorpetze maila handiagoa, kanpoko zorpetzearekiko mendeko-
tasun handiagoa eta irekitze tasa handiak dituelako. Beste arlo batzuetan ere han-
diak dira ziurtasun ezak: demografia, ingurumena, baliabideak, gizarte kohesioa eta 
faktore geopolitikoak, merkatuetan eta merkataritzan aldaketa esanguratsuak era-
gin ditzaketenak, bat-batean. Jokaleku hori ikusirik, inoiz baino beharrezkoagoa da 
Euskal Autonomiaren lehiakortasuna zerk bultzatzen duen sakon aztertzea eta eko-
nomia eta gizarte emaitza onak lortzen jarraitzeko beharrezkoak diren baldintzetan 
eta portaeretan etengabeko hobekuntzak sustatzea. Zalantzarik gabe, horrek «ahul-
tasunei» begiratzea esan nahi du. Horietako batzuk dagoeneko ezagunak ditugu eta 
Euskal Autonomia Erkidegoko enpresa txikietan nabarmentzen dira bereziki. Oroko-
rrean, berrikuntza, produktibitatea, nazioartekotzea eta espezializazioko arlo ga-
koetako inbertsio estrategikoak hobetzen jarraitzea eskatzen du horrek.

Berrikuntza funtsezkoa da epe luzera emaitza ekonomikoak lortzeko. Eta Txostenak 
jarduera berritzailearen efizientzia handitu dela erakusten badigu ere, Euskal Auto-
nomia Erkidegoak oraindik bidea du aurretik aztertu ditugun berrikuntza adieraz-
leetako batzuetan maila egokia lortzeko. Enpresen finantza egoera positiboa iza-
nik, badirudi portaera berritzaile aktiboagoa berreskuratu daitekeela eta, horrela, 
I+G eta berrikuntzako inbertsioak handitu. Baina garrantzitsua da, halaber, enpresa 
txiki eta ertainen kopuru handiago batek berrikuntzak egitea sustatzea, bai tekno-
logikoak eta bai teknologikoak ez direnak, produktu berritzaileen salmentak han-
ditzeko aukera izan dezagun. Efizientziaren gorakada hori, kasu askotan, modu pa-
siboan egin da, alegia, I+Gko gastua gutxitzearen ondorio izan da. Eta arriskutsua 
izango litzateke efizientziaren gorakada horrek adieraztea berrikuntzan esplora-
zioko bidea baztertu egin dela. Aurreko Txostenetan adierazi izan dugun bezala, 
anbidestrezak —besteak beste, berrikuntzan egiten diren inbertsioen esplorazio eta 
esplotazioaren arteko orekak— bermatuko du etorkizunean produktibitateak handi-
tzen jarraitzea.

OndOriOak

Hain zuzen ere, produktibitatearen hazkundeak eta soldaten moderazioak ahalbi-
detu dute unitateko lan kostuen bilakaera positiboa izatea (nahiz eta produktibita-
tearen hazkundea handiagoa izan ekonomia osoan eta txikiagoa, berriz, manufaktu-
rako sektorean). Gainerako lurraldeekin alderatuta, unitateko lan kostuetan egoera 
ona denez, esan dezakegu aukera dagoela hainbeste urte iraun duen soldaten mo-
derazioa arintzeko. Horrek soldatak handitzea ekarriko luke eta, bide horretatik, 
langileen ongizatea areagotuko litzateke. Lehiakortasuna ez litzateke kaltetuko, 
produktibitatearen hazkundeari eusten bazaio. Baina, horretarako, portaera berri-
tzailearen efizientzia handitzen jarraitu beharko dugu, hezkuntza, prestakuntza eta 
gaikuntza sendoaren babesarekin.

Ildo horretatik, Txosten honetan aztertutako adierazleek erakusten digute biztan-
leriak prestakuntza jasotzen jarraitzen duela, bai prestakuntza aratuaz baliatuz (bai 
akademikoa eta bai lanbide heziketa) eta bai ez aratuaz baliatuz. Nolanahi ere, hez-
kuntzak eta gaikuntzak garrantzi handia dute produktibitatea areagotzeko, soldata 
handiagoak lortzeko eta espezializazio bide berriak bultzatzeko, eta, horregatik, ga-
rrantzitsua da esparru hori sakontasun handiagoz ikertzea. 

Euskal Autonomia Erkidegoko ekonomiaren gaur egungo espezializazioari dagokio-
nez, Txostenak hainbat indar gune jartzen ditu agerian. Oro har, zientzia eta tekno-
logiako indar guneek adar metal-mekanikoaren esportazioetako pisu handia, mer-
kataritza espezializazioa eta merkataritza saldo erlatibo positiboa indartzen dituzte. 
Gabezia batzuk ere badira, oso kontuan hartzekoak espezializazio adimenduneko 
gaur egungo estrategia modu efizientean zabaldu nahi bada. Biozientziak-osasuna 
lehentasunari dagokionez, azpimarratzekoa da datuek espezializazio zientifikoa 
falta dela erakusten dutela oraindik ere, nahiz eta azken urteetako garapen tekno-
logikoek sektore kimikoan espezializazio txiki bat lortu (bereziki, farmazian). Espor-
tazioak ez dira sendotu lehentasunezko esparru honetan, ezta Elikagaiei lotutako 
aukera eremuan ere. 

Bestalde, manufaktura aurreratuko eta 4.0 Industriako lehentasunean, alerta seinale 
batzuk ikusi dira, merkataritza espezializazioan ahultasun erlatiboak identifikatu bai-
tira Informatikako eta elektronikako produktuetan eta Material eta ekipo elektroni-
koan (nahiz eta azken adar horrek merkataritza saldo positiboa eduki). Azpiespeziali-
zazio teknologiko nabarmena ikusten da, halaber, Ingeniaritza elektronikoan. Horrek 
sektorean berrikuntza garatzea oztopatu dezake, esparru erlazionatuetako espeziali-
zazio zientifikoarekin konpentsatzen ez bada. Aipatutako guztiari erantsi behar zaio 
IKTetako espezialistak falta direla, zerbitzu digitalen garapenari laguntzeko. Eta, oro 
har, digitalizazioaren garapena Euskal Autonomia Erkidegoan egoki ezarrita badago 
ere, oraindik etxeetan erabilera digitalaren maila handiagoa behar da.

Azkenik, EAEko esportazioen portaera ona azpimarratzekoa da, ekonomiaren heda-
pen aldi honetan. Bereziki positiboa da esportazioek hain portaera ona edukitzea, 
Espainiako barne eskaria handitu den garaian, hazkunde horrek arindu egin baitze-
zakeen enpresek nazioarteko merkatuei arreta jartzeko ikusten zuten beharra. Gero 
eta enpresa esportatzaile gehiago ditugu eta, kasu askotan, bolumen txikiko espor-
tazioak egiten dituzte. Datua pozgarria da, horrela, esportatzaile erregularren talde 
zabalagoa sendotzen doalako. Horregatik, gomendatzekoa da esportazioen intentsi-
tatea lehenetsiko duten neurriak hartzea, bide horretan hasi diren enpresei lagun-
duz, atzerriko salmenten bolumena handitzea lortzen eta atzerriko merkatuetan du-
ten presentzia sendotzen.

Laburbilduz, txostenak agerian uzten du Euskal Autonomia Erkidegoaren lehiakorta-
suna islatzen duten adierazle askotan bilakaera ona izan dela.

Hala ere, Euskal Autonomia Erkidegoaren kokapen erlatiboak okerrera egin du adie-
razle horietako batzuetan. Beraz, behar-beharrezkoa da bilakaera hori monitoriza-
tzen jarraitzea, bai termino absolutuetan eta bai termino erlatiboetan. Azken ba-
tean, lehiakorrak izateak besteekin alderatuta hobetzea esan nahi du. Bereziki, 
erreferentziazko eskualdeekiko alderapenak, alegia, Euskal Autonomia Erkidegoa-
ren antzeko egiturazko ezaugarriak dituztenekikoak, ez ditu emaitza onak ematen, 
oro har. Beraz, bilakaera hori monitorizatzen, aztertzen eta hartan esku hartzen ja-
rraitu behar dugu. Azterketa eta esku hartzeetarako kontuan hartu behar dira Euro-
pako eta munduko ekonomian ikusten diren ziurtasun ezak eta indarra hartzen ari 
diren joerak, horiei guztiei aurrea hartzeko eta, horrela, ingurune global aldakor ho-
nek ekarriko dizkigun mehatxuei eta aukerei azkar erantzuteko.

ALK Alokairudun bakoitzeko lan kostua

BACH Bank for the Accounts of Companies Harmonised

BEG Balio erantsi gordina

BPG  Barne produktu gordina

CWTS Centre for Science and Technology

DESI Ekonomia eta Gizarte Digitaleko Indizea

EAE Euskal Autonomia Erkidegoa

EAP Erosteko ahalmenaren parekotasuna

EB Europar Batasuna

EIKT Elektronika, informazio eta komunikazioaren teknologiak

ELGE Ekonomi Lankidetza eta Garapenerako Erakundea

ESS European Social Survey

I+G Ikerketa eta garapena

ICEX Espainiako Kanpo Merkataritzako Institutua

IKT Informazioaren eta komunikazioaren teknologiak

IKZ Ikerketa Kooperatiboko Zentroa

Ine Espainiako Estatistika Institutua

JRC Joint Research Centre

PCT Patent Cooperation Treaty, Patenteen inguruko Lankidetza Tratatua

RIS3 Research and Innovation Strategies for Smart Specialisation

ROA Aktiboen gaineko errentagarritasuna

UEG Ustiapeneko emaitza garbia

ULK Unitateko lan kostua

ULKN Unitateko lan kostu nominala

ULKR Unitateko lan kostu erreala

WoS Web of Sciences

Akronimoen glosarioa

Txosten honek 50 adierazle 
baino gehiago aztertzen ditu, 
Euskal Autonomia Erkidegoko 
lehiakortasunaren diagnostikoa 
egiteko, Orkestrak eskualdeko 
lehiakortasuna aztertzeko 
eraikitako esparruari lotuta. 

Azterketa horretatik ateratzen dugun 
irudi orokorra da Euskal Autonomia 
Erkidegoko ekonomiak hobetzen 
jarraitzen duela, esparru ugaritan, 
eta herritarrentzat emaitza onak 
lortzen dituela, ekonomia eta gizarte 
ongizatearen ikuspegitik. Baina 
lurraldearen kokapen erlatiboak okerrera 
egin du hainbat adierazletan eta modu 
kezkagarrian, gainera, erreferentziazko 
eskualdeen taldearekin alderatuta. 
Horrek agerian uzten du esparru horiek 
etengabe monitorizatu, aztertu eta 
haietan esku hartu behar dugula. 

Garrantzitsua da “ahultasunei” 
begiratzea eta haiek gainditzeko lan 
egitea. Horietako batzuk ezagunak 
ditugu eta, bereziki, Euskal Autonomia 
Erkidegoko enpresa txikietan ikusten 
dira gehien. Orokorrean, berrikuntza, 
produktibitatea, nazioartekotzea 
eta espezializazioko arlo gakoetako 
inbertsio estrategikoak hobetzen 
jarraitzea eskatzen du horrek.

